
БӘРЕКЕЛДІ!

Жерлесіміз – Қызылөзек 
ауыл дық округінің тумасы, 
№39 орта мектептің түлегі. 
Мек тепті тәмамдағаннан кейін 
Алматыдағы ҚазҰАУ-ға оқуға 
түскен. Кейін ветери нария ғы-
лым дарының магистрі бол-
ды, Президенттік стипен-
дия ны да иеленді.  Қазір 
Қы  тайдағы Солтүстік Батыс 
ауыл шаруашылығы және орман 
шаруа шылығы уни вер ситетінде 
ветеринариялық медицина ма-
мандығы бойынша PhD докто-
рантурада оқиды. Жақында 
ол Қытайдың «Жыл студенті» 
атанып, кеудемізде мақтаныш 
сезімін кернетті. Себебі, Жаннұр 
– осы марапатты алған тұңғыш 
қазақ. Кейіпкеріміз әңгімесінде 
марапатпен бірге оған қандай 
мүмкіндіктер берілгенін айт қан 
еді. 

– Елде бакалаврды, магис-
тратураны оқыдым. Екі жыл 
университетте жұмыс істе-
дім. Содан соң уни вер ситеттегі 
«Жібек жолы» бағдар лама-
сымен Қытайдың грантын 
ұтып алдым. Бұл жақта 4 жыл 
оқыдым. Оқу биыл аяқталады. 
Алайда карантиндік шектеу бол-
ды. Ғылыми жұмыс аяқталмады. 
Соған байланысты бір жыл сти-
пендия беріп, оқуға мүмкіндік 
алдық. Жалпы, «Қытайдың ең 
үздік студенті» дәрежесін алу  
өзге түгілі Қытай студенттерінің 
өзіне әрең бұйырады. Мұнда 
алғаш келгенімде пәкістандық 
жігіт осы дәрежені алғанын 
көрдім. Бұрын қазақ студент-
терінен ешкім жүлдеге қол 
жеткізбегенін естіп, онда мен 
мұны екі жылдан кейін аламын, 
алғашқы қазақ боламын деп 
өзіме уәде бердім. Айтқаным 
келді, жүлде бұйырды. Бұл жыл-
да берілетін марапат емес. Егер 
лайықты студент болмаса, мара-
пат берілмейді. Кейінгі 20 жыл-
да бұл университетте аталған 
марапатты 3 қана студент алған, 
– дейді Жаннұр.

Енді қараңыз, үздік студент 
докторантураға түсіп жатса, ай-

ына миллион теңге стипендия 
алуға мүмкіндік бар. Қытайда 
кез келген қалаған жерден 
жұмыс орнын таңдай алады, 
постдокторантураға тү суге 
де мүмкіндік беріледі. Бірақ, 
Сырдың қызы шетелге тек оқуға 
келгенін, тәжірибе жинақтаған 
бойда елде оны қажетке 
жаратуға асық екеніне тоқталды. 
Жас ғалым естеліктерімен 
де бөлісті. Дәстүрі мен жолы 
қалыптасқан ветеринария са-
ласына зоотехник қызметін 
атқарған әкесі баулығанын, бала 
кезден боталарды құшақтап, 
оларға ерекше сүйіспеншілігі 
болғанын айтты. Сондықтан бо-
лар, Жаннұр  магис тратурада 
оқыған тұсында түйе сүтіндегі 
микроорганизмдерді зертте-
ген. Қытайда да осы зерттеуді 
жалғастырғысы кел генін жа-
сырмайды. Алайда, Шэньси про-
винциясында түйе жоқ. Мұнда 
халықтың 60 проценті ешкі сүтін 
пайдаланады екен. Осылайша 
кураторымен ақылдаса келе, 
«Ешкі сүті құрамындағы микро-
орга низм дердің популяция сы 
және оның ішек микрофлора-
сына әсерін» зерттеуге кіріскен. 
Бұл туралы бірқатар ғылыми 
мақаласы да жарияланыпты. 

Тағы бір айта кетерлік 
жайт, Қазақстанда ешкі шаруа-
шылығының дамуы көңіл көн-
шітпейді. Шетелден ешкі сүтінен 
дайындалған ба ла лар тағамын 
сатып алуға тура келетіні де 
сондықтан. Кейіпкеріміз осы 
бағытта елде балалар тағамын 
өндіруді жолға қоюға болаты-
нын еске салды. Қазір Жаннұр 
өзінің 13 мыңға жуық оқырманы 
бар Instagram парақшасында 
білім-ғылымға қатысты түйге-
нін, жиған тәжірибесін және 
шетелде, соның ішінде Қы тайда 
білім алудың ерек шеліктері 
жайлы жан-жақты ақпарат 
беруде. Талапшыл жастың 
мотивациялық жазбалары мың-
даған замандастарының ве те-
ринария саласына деген қызы-
ғушылығын оятып  та үлгерді.

Жаннұр – 
Қытайдың 
«Жыл 
студенті»

Білімді алып күш ке 
теңейміз. Өйт кені, 
ал майтын қамалы, 
бағындармайтын 
асуы жоқ. Оның 
көкжиегі кең. Орны 
да биікте. Мұны жас ғалым Жаннұр Ниязбекова дәлелдеді.

Мөлдір ҚАЛЫМБЕТ,
«Сыр бойы»Sb

«Қызылорда жылу электр орталы ғында» 
апат болды» деген негізсіз ақ парат та 
көпшілікті дүрліктірді. Жауапты мекеменің 
жұмысына сын айтқандар да болды. «109» 
желісіне толассыз қоңыраулар түсті. Ай-
наласы бір-екі сағат ішінде жарық қайта 
жанып, әрбір аумақ кезең-кезеңімен 
қосылды. Мамандар тұрғындарға ресми 
ақпарат көздеріне ғана жүгінуге кеңес 
беріп, түсіністікпен қарауға шақырды. 

Өңірлік коммуникациялар қызме-
тінде өткен брифингте жауапты ма-
мандар жарықтың неге сөнгені туралы 

ақпарат берді. Облыстық энергетика және 
тұрғын үй-коммуналдық шаруашылық 
басқармасы басшысының орынбасары 
Ерлан Жаңабаевтың айтуынша, 16 нау-
рыз күні сағат 20:42-де «KEGOC» АҚ-ға 
қарасты энергожүйедегі 220 кВ кернеудің 
күрт төмендеуінен электр энергия сынан 
ажыратылған. Ажыратулардан «Қызыл-
ордажылуэлектрорталығындағы» бу қазан-
дығының қорғаныс жүйелері іске қосылып, 
артық бу ауаға шығарылған. Мекемедегі 
қондырғылар істен шықпаған. 

Жарықтың сөнуі салдарынан Қызыл-

орда қаласы мен 5 ауданда 139503 
тұтынушы электр энергиясынан  ажыра-
тылып, Қызылорда ЖЭО-ның жылу беру 
қызметі тоқтап, орталықтандырылған 
жылу жүйесіне қосылған 33700 або-
нент жылусыз қалған. Көп ұзамай сағат 
21.58-ден бастап  қала тұтынушыларына 
жа рық кезең-кезеңімен беріле баста-
ды. Сонымен бірге Қызылорда ЖЭО-ға 
қарас ты қазандықтар іске қосылып, жылу 
желілерінің гидравликалық және тем-
пературалық режимі қалпына келтірілді.

«KEGOC» АҚ өкілі Тілеуберген Қаныбетов: 
– Жамбыл облысындағы «KEGOC» ұлттық 

операторының 220кВ желісінде апат болған. 
Салдарынан оңтүстік өңірлерде жарық 
сөнді. Қазіргі уақытта электр энергиясы 
қалыпқа келтірілді. Кейде мұндай жағдайлар 
табиғаттың тосын мінезінен де болады,– деді 
ол. 

Қазір аталған жағдайға байланысты ко-
миссия құрылып, себебі нақтылануда.

ЖАРЫҚТЫҢ СӨНУ СЕБЕБІ НЕДЕ?

Сара АДАЙБАЕВА,
«Сыр бойы»Sb

16 наурызда кешкісін облыс орталығы мен аудандарда жарық сөніп 
қалды. Жұрт әбігерге түсті. Әлеуметтік желіде қызу талқыланып, себебін 
сан түрлі топшылады. Жалған хабарлар да желдей есіп, әп-сәтте таралып 
үлгерді. 

• 1997 жылы Қазақстан 
Респуб ликасы Үкіметінің қаулы-
сымен Петропавл жоғары әскери 
учи лищесі құрылды. Қазақстан 
Рес пуб ликасы Ішкі істер ми-
нистр  лігіне қарасты училище 8 
ма мандық бойынша офицерлер 
дайындайды. 

• 2004 жылы «Ғарыш байла-
нысының республикалық орта-
лығы» АҚ құрылды. Оның 
қызметін «Қазғарыш» реттейді. 

• 2009 жылы Алматыда «Қа-
зақ стан темір жолы» ҰК» АҚ-ның 
еншілес кәсіпорны «Локомотив» 
АҚ-ның тапсырысы бойынша 
«General Electric» компаниясы 
жасап шығарған жаңа буындағы 
«Evolutiоn» сериялы тепловоздар 
қолданысқа берілді. 

• 2010 жылы «Көксарай» су 
тоспасының ашылу рәсімі өтті. 
«Көксарай» – Арыс ауданындағы, 
Сыр дария өзенінде салынған су 
қоймасы. 

• 2010 жылы Елбасы Шым-
кентте «Азия Керамик» ЖШС-ның 
керамогранит зауытын ашты. 

• 2015 жылы елордада  ҚР 
Президенті Іс басқармасы Меди-
циналық орталығының Клини -
калық-оңалту кешені ашылды. 

• 1996 жылы Қазақстан Рес-
пуб ликасы Президентінің төр   аға-
лығымен Жоғарғы сот кеңе  сінің 
бірінші мәжілісі өтті. 

• 2007 жылы Алматыда «Қа-
зақ телеком» АҚ теле ком му ни -
ка ция лық компаниясы өзінің 
кор   поративті www.telecom.kz 
пор     та   лының тұсаукесер рәсімін 
өт кізді.  

• 2010 жылы Қытайдың Үрімжі 
қаласында «Аққу әуені» атты 
қазақ халық әндерінің жинағы 
шықты. 

• 2010 жылы Алматы 
облысындағы Ақсу ауданы Қы-
зылағаш ауылының қира ған ор-
нында жаңа ауыл құрылысының 
алғашқы тасы қаланды. Бас 
жоспарға сәйкес ауылда барлығы 
467 үй салынды. Ауылдың тұрғын 
үй секторы су қорғау аймағынан 
40 метр жерге ауыстырылады. 

• 2011 жылы Алматыда 
алғаш рет қазақ блогерлерінің 
құрылтайы өтті. 

• 2013 жылы елордада ҚР 
электронды үкіметінің мобильдік 
қосымшасының таныстырылымы 
өтті. 

• 2013 жылы «Эйр Астана» 
компаниясының Embraer 190 
ұшағына Қазақстанның халық 
артисі, «Тарлан» сыйлығы мен 
Мемлекеттік сыйлықтың иегері 
Әмина Өмірзақованың есімі 
берілді. 

• 2014 жылы Қытай аста-
насының орталығында «Чаоян» 
саябағында қазақтың ұлы ақыны 
әрі ойшылы Абай ескерткіші 
ашылды.

Осыдан біршама уақыт 
бұрын қазақ баласы әлемдік 
«Грэмми» сыйлығынан үміткерлер 
қатарына  енгенде бір көтеріліп 
басылған ақпараттық бумнан 
кейін біздің қоғам үш-төрт 
күн бұрынғы жаңалықты 
асқан қуанышпен қабылдады. 
«Америкалық дыбыс жазу 
өнері және ғылым академиясы 
ұйымдастыратын «Грэмми» 
сыйлығының «Best Remixed 
Recording» номинациясын «Roses 
(Imanbek Remix)» трегі бойынша 
павлодарлық Иманбек Зейкенов 
жеңіп алды» деген хабар жарық 
көрген соң бұл сыйлықтың 
тарихы мен оны иеленген 
адамдар туралы іздей бастадық. 
«Грэммидің» атын естіп, оның 
кинодағы «Оскармен» терезесі 
тең екенін білгенімізбен, аса 
қызығушылық танытқан емеспіз. 
Тек отандасымыздың табысынан 
соң ғаламторды шарладық. 

Аймақ басшысы өңірге инвести-
ция тарту мәселелерін қозғап, эконо-
микалық даму жоспарында тұрған 
жобалардың тиімділігін сөз етті. 

Өткен жылы аймаққа инвести-
ция тарту бағытында бекітілген меже 
артығымен орындалған. Жоспарда 230 
млрд теңге болса, 291,6 млрд теңгеге, 
яғни 26,7 процент жоғары көрсеткіш 
бар. Ал, биылғы меже – 456 млрд 
теңге. Бұл ретте, инвестициялардың 
«жаңа толқынын» тарту мақсатында 
белсенді жұмыстар басталып отыр.  

– Сыртқы және ішкі инвести-
ция тарту мақсатында арнайы 2 топ 
құрылып, тиісті жұмыстар атқарылуда. 
Нәтижесінде, ішкі инвестиция тартуға 
жауапты топ облыстың экономикалық 
даму жоспарындағы 265 жоба са-
нын 400-ге дейін арттырады. Екінші 
топ өңірімізге сырттан инвестиция 
тартуда «Облыстың инвестициялық 
мүмкіндігі» бойынша бағдарлама 
әзірлеуде.

Жоспарға енгізілетін жобаларды 
жасақтау үшін экономика салалары-
на егжей-тегжейлі зерттеу жүргіздік. 
Өңірімізде ауыл шаруашылығы 
өнімдерін қайта өңдеу жұмыстарын 
жандандыру қажет, – деді облыс әкімі.

Сондай-ақ, аймақ басшы-
сы әлемнің бірқатар елдерімен 

өзара ынтымақтастық бағытындағы 
келіссөздер барысына тоқталды. 
Айталық, сыра, сусын және шырын 
өндірісі бойынша жобаны іске асыру 
туралы чех компаниясымен, «Дар-
хан Нэхий» және «Былғары өндірісі 
одағы» сияқты моңғол компанияла-
рымен тері, жүнді қайта өңдеу және 
Ресейге экспортпен өнім шығаратын 
бірлескен кәсіпорын құру жұмыстары 
жүргізіледі. Сонымен қатар, күріш са-
банынан целлюлоза өндіру бойынша 
қытайлық инвесторлармен байланыс 
жасалуда.

Мұнан бөлек, инвестицияның 

жаңа толқынын тартуда Францияның 
Страсбург қаласындағы ҚР Бас кон-
сулдығымен келіссөздер жүргізілді.

Кеңес отырысында 2 мәселе 
қаралды. Алғашқысы «Жеміс-жидек 
және көкөніс өнімдерін терең өңдеуге 
бағытталған агроөнеркәсіптік ке-
шен құру» жобасына арналды. Бұл 
бағытта «Қарағанды Агро Инвест-Т» 
серіктестігінің өкілі Ибрагим Пірзат 
баяндады. 

Өкілдің айтуынша, жаңа жобаның 
Қазақстанда баламасы жоқ және 
алғаш болып Қызылорда өңірінде 
іске аспақ. Жоба толықтай өндіріске 

енсе, маусымдық кезеңде 500 адамды 
еңбекпен қамтуға мүмкіндік береді.  

Облыс әкімі жобаның маңызды 
екенін, жұмысты жүргізу үшін ар-
найы кестелік жоспар құру қажеттігін 
айтып, сала басшыларына бірқатар 
тапсырма берді. Мәселен, облыстық 
жер қатынастары басқармасының 
басшысына «Қарағанды Агро 
Инвест-Т» серіктестігімен бірлесіп, 
Агроөнеркәсіптік кешенін құру 
жобасын іске асыру үшін 35 гек-
тар жер телімін мемлекеттік 
қолдау шарасы ретінде бөлінуін 
пысықтауды, облыстық индустриялық-

инновациялық даму басқармасы мен 
Шиелі ауданының әкімдігі бірлесіп, 
жобаны уақытында іске қосу бойынша 
тиісті жұмыстар атқаруды жүктеді. Ал, 
серіктестік өкіліне жобаны «Бизнестің 
жол картасы-2025» мемлекеттік бағ-
дарламасы аясында қарастыру үшін 
облыстық кәсіпкерлік және туризм 
басқармасына тиісті құжаттарды жол-
дау қажеттігін атап өтті. 

Екінші мәселе – «Жоғары сапалы 
престелген жоңышқа өндіру» жоба-
сы. Өңірде жыл сайын ірі қара мал 
басы 3% өсуде. Сондықтан, сапалы 
жем-шөп қорымен қамтамасыз ету 
маңызды. Бұл ретте жоба туралы «Tin 
Oris» серіктестігінің директоры Сұлтан 
Тұрсынбек баяндады. Ол жоғары сапа-
лы престелген жоңышқа өндіру ісі Сыр 
елінің географиялық ерекшелігіне 
қолайлы әрі логистикалық мүмкін-
діктерге де тиімді екенін айтып, 
топырақ пен суға анализ жасау арқылы 
алғашында 1000 гектарға жоңышқа 
егуді бастауға ниетті екенін жеткізді. 

Облыс әкімі аталған жобаның 
жан-жақты тиімділігін ескеріп, қолдау 
білдіру үшін сала басшыларына нақты 
тапсырмалар берді.

– Облыстық индустриялық-инно-
вациялық даму басқармасы мен Шиелі 
ауданының әкімдігі жобаны уақытында 
іске қосу бойынша тиісті жұмыстар 
атқарып, облыстық жер қатынастары 
басқармасы мемлекеттік қолдау шара-
сы ретінде 10 мың гектар жер телімін 
бөлу мәселесін қарастырыңыздар. 
Сондай-ақ, жоба бастамашыларының 
жер телімін уақытылы рәсімдеп алуын 
қадағалауды және жобаларға жалпы 
сүйемелдеу жүргізуді тапсырамын, – 
деді облыс әкімі.

ӨҢІРДЕ МАҢЫЗДЫ ИНВЕСТИЦИЯЛЫҚ ЖОБАЛАР ЖҮЗЕГЕ АСАДЫ
Кеше облыс әкімі Гүлшара Әбдіқалықованың 

төрағалығымен инвестор тарту және инвестициялық 
ахуалды жақсарту жөніндегі өңірлік Кеңес отырысы 
өтті. Жиынға облыс әкімінің орынбасарлары, салалық 
басқарма басшылары, бірқатар кәсіпорын директорлары 
қатысты. Сондай-ақ, онлайн селекторлық режимде 
Шиелі ауданының әкімі байланысқа шықты деп 
хабарлайды облыс әкімінің баспасөз қызметі.

«ГРЭММИ» 
СЫЙЛЫҒЫ 
ТУРАЛЫ 
НЕ БІЛЕМІЗ?

Самбо – Ресейде өткен ғасырдың 20-
шы жылдарында, біздің елімізде 1950 жылы 
өркендей бастаған спорт.

– Айтулы спорт түрі облыста 1986 
жылдан бері қарқынды дамып келеді. 
Өңірде самбоның дамуына Қазақстан 
Республикасының еңбек сіңірген 
жаттықтырушылары Әділбек Серік баев 
пен Ишанбек Жұмабаев зор үлес қосты. 
Олардың талантты шәкірттері, халықаралық 
дәрежедегі спорт шеберлері Жамал Бозова, 
Нұргүл Тағаева, Алмат Қодаров, Мейіржан 
Қуанбаев, Қайрат Жалғас баев, Дархан 
Сержанов әлем ареналарында ел намы-
сын абыроймен қорғады. Қазір Қазақстан 
Республикасының Тұңғыш Президенті – Ел-
басы Нұрсұлтан Назарбаев пен  Президент 
Қасым-Жомарт Тоқаев спорт саласының да-
муына барлық жағдай жасауда. Облыстағы 9 
балалар мен жасөспірімдер спорт мектебінде 
самбомен 987 спортшы шұғылданады, – деді 
Серік Әбжәліұлы.

Сондай-ақ, байрақты бәсекеде облыстық 
Жауынгерлік өнер қауым дастығының 
президенті Мақсұт Баймағам бетов спорт-
шыларға сәттілік тіледі.

Жарыста Нұр-Сұлтан, Алматы, Шымкент 
қалалары және барлық облыстан 2003-2004 
жылдары туған 500-ге жуық самбошы 18 
салмақ дәрежесінде шеберлік байқасуда. 
Чемпионат нәтижесінде маусым айын-
да Өзбекстанда өтетін Азия, қазан айын-
да Моңғолияда жалауын көтеретін Әлем 
чемпио наттарына қатысатын Қазақстан 
құрамасы жасақталады. Жарыстың бас 
төрешісі – халықаралық дәрежедегі төреші, 
атыраулық Ербол Төлеген.

Айта кету керек, спорттық шараны ҚР 
Спорт және дене шынықтыру істері ко митеті, 
облыстық дене шынықтыру  және спорт 
басқармасы, облыстық самбо федерациясы 
ұйымдастыруда. Алғашқы күні алты салмақ 
бойынша жеңімпаздар анықталды. Жарыс 19 
наурызда аяқталады. 

БАЛУАНДАР 
БӘСЕКЕСІ БАСТАЛДЫ

Қызылордада самбодан жасөспірімдер арасында Қазақстан 
Республикасының чемпионаты өтуде. Тәуелсіздіктің 30 жылдығына арналған 
спорттық шараның ашылу салтанатына облыс әкімінің орынбасары Серік 
Ахмет қатысты.

ЖӘРМЕҢКЕ 
ӨТЕДІ

20 наурыз күні ауыл 
шаруашылығы өнімдерінің  жәр-
меңкесі өт кізіледі. Жәр меңке 
өткізу уақыты 09.00-ден 13.00-ге 
дейін.

Өтетін орны: Қызылорда 
қаласы, Астана даңғылы бойында 
(Е.Көшербаев көшесі мен 
А.Иманов көшесінің аралығы).



Sbwww.facebоok.com/syrboyi.kz/ https://twitter.com/syrboyi www.instagram.com/syrboyikz№41 (20115) 18 наурыз, бейсенбі  2021 жыл

Саясат2
СЕССИЯ

БРИФИНГ

– Өзен арқылы судың 70 про цен ті қысқы уақытта 
келіп түседі. Суар малы жерді қалпына келтіру жұ мысының 
маңызы зор. Салынатын су қоймалары тасқын суды 
жинауға, қажеттілікті қамтуға мүм кіндік береді. Ал суар-
малы жерді айна лымға қосу, егістіктегі ирригация және 
дренаж жүйесін жетілдіру арқылы суармалы алқаптың 80 
про центін қалпына келтіреміз, – деді ол. 

Мамандар Сырдарияға күріштік алқаптың көлемін 
қысқарту арқылы да «көмектесуге» болатынын алға тар-
тады. Жергілікті диқандар осылайша биыл басты дақылды 
5,1 мың гектарға аз егуге бекініп отыр. Есесіне суды аз 
қажет ететін дақылдар 4 мың гектарға артық егіледі. 

– Бір гектар күрішті күтіп-баптауға кем дегенде 30-
35 мың текше метр су керек. Оның орнын қызанақпен 
алмастырған жағдайда он есе көп кө лемде егіп, жинауға 
мүм кіндік бар. Сыр салы сы нан түсетін табыс мөл  шері ша-
мамен 500 мың теңгеден аспайды. Ал қы занақ егу арқылы 
3 млн теңгеге жуық пайда та буға болады. Бүгінде біз 
шаруашылықтарға егістікті әртараптандырудың маңы зын 
түсіндіріп келеміз, – деді облыс әкімінің орынбасары. 

Әйтсе де, Сыр өңірі экспортта күрішпен ғана шектеліп 
отырған жоқ. Былтыр Германия мен Нидерландқа 
қамыстың, Өзбекстанға бидай ұнының алғашқы легін 
жөнелтті. Қытай мен Ауғанстан мақ сары майын, Ресей 
қауын-қарбызымызды тонналап қабылдап алды. 

Назерке САНИЯЗОВА, 
«Сыр бойы»Sb

КҮРІШТІК КӨЛЕМІ 
ҚЫСҚАРАДЫ

Қызылорда облысы Сырдария өзенінің ең 
төменгі ағысында орналасқан. Жоғарыдан келетін 
суға жалтақтайтынымыз содан. 

Ендігі жерде дария суын тиімді пайдаланудың 
бір амалы – қысқы тасқын суды жинау. Ол үшін 
2,3 млрд текше метр су жинақтайтын 6 қойма 
салынбақ. Бұл туралы өңірлік коммуникациялар 
қызметінде өткен брифингте облыс әкімінің 
орынбасары Бахыт Жаханов айтты.

Ауданда «Жол картасы» бағдар-
ламасы аясында  42 жоба іске асы-
рылды. Нәтижесінде 150 орындық 
ауылдық клуб салынып,  бір ауылға 
газ тартылды. Көшелер жөн деліп, 
жарықтандырылып, әлеу  меттік ны-
сандар жөндеуден өтті.  «Ауыл – ел 
бесігі» арнайы жобасы аясында Бе-
карыстан би ауылында ауқымды 
жұмыстар жүргізілген. Ауылға ауызсу 
жүйесі тартылып, мектепке күрделі 
жөндеу жасалған. 10 көше жөнделіп, 
жарықтандырылған. 

Газдандыру мәселесі де оң 
шешімін тауып келеді. Мәселен, 
Ғ.Мұратбаев ауылы «көгілдір отын-
ның» игілігін көруде. Сонымен қатар 
Жалаңтөс батыр, Қашақбай Пірімов 
және Басықара ауылын газдандыру 

үшін тиісті қаржы бөлініп, жобасы 
әзірленуде. 

Биыл ауданда жол жөндеу 
жұмыстары жалғасын табады. Осы-
дан 3 жыл бұрын басталған Кәукей 
ауылына баратын автомобиль жолы 
аяқталуға жақын. «Қарлаң» көпірінен 
Қожабақыға дейінгі, Қазалы қаласы  
мен «Әлсейіт» көпіріне дейінгі жол 
да биыл толық аяқталмақ. «Ауыл – 
ел бесігі» жобасы аясында Әйтеке 
би кентінен 18 көшені асфальттау 
жоспарланып отыр. Осы орайда ау-
дан басшысы биыл жыл аяғында 
жолдардың сапасы 85,2 процентке 
жақсаратынын мәлімдеді.

Бұдан бөлек, аудан орта лы ғынан 
шалғай орналасқан Кәукей мен 
Бозкөл ауылы аралығындағы электр 
бағаналары жаңартылады.  Бұған 

облыстық бюджеттен тиісті қара-
жат бөлінген.  Ауыз су тап шылығы 
мәселесін шешу бойынша Байқожа 
су құбырын қайта жаң  ғырту жоба-
сы дайындалып, қар   жыландыруға 
ұсынылған. Егер шешімін тапса, 
Әйтеке би кенті мен Байқожа елді 

мекені аралығындағы 63 шақырым 
ма гистральдық желі тартылатын 
болады. Сонымен қатар Жанқожа 
батыр мен Майдакөл елді мекен де-
рін дегі тұрғын үйлерге сервистік ау-
ызсу желілері жүргізілуде. «Қар  лаң» 
көпірінің де мәселесі ше  ші летін күн 
алыс емес екендігі айтылды. 

Ауданда құрылыс қарқынды 
жүруде.  Биыл 600 орындық мә дениет 
үйі мен 250 келушіге арналған емха-
на құрылысы аяқ талып, пайдалануға 
беріледі.  

Өткен жылы су тапшылығы 
орын алды. Дегенмен, аудан ди-
қан дары 17675 гектар жерге ауыл 
шаруашылығы дақылдарын екті. 
Өнім ді молынан алды. Жылдан жылға 
дақыл көлемі артып келеді. Балық 
өнімдері сырт елдерге тасымалданды. 
Ауданда мал басы да артқан. Кәсіп-
керлер мемлекет тарапынан берілетін 
жеңілдіктерді тиімді пайдаланып, ша-
руаларын жандандырып отыр. 

Аудан әкімі брифинг соңында 
түйіні шешілмеген мәселелердің де 
барын  жеткізіп, кезең-кезеңімен 
жүзе ге асырылатынын атап өтті.

ҚАЗАЛЫ: КӨПТІҢ ИГІЛІГІ ЕҢБЕКТЕН КӨРІНЕДІ

Мұнай-газ саласы ел экономика-
сында жетекші орында. Сондықтан 
бұл сала әрқашан біліктілігі жоғары 
мамандарды қажет етеді. «Мұнай-газ 
инжиниринг» кафедрасы білімді жас-
тардың қатарын арттырып, білім беру 
бағдарламасы екі деңгейдегі маман-
дарды дайындауда. Олар – бакалавриат 
пен магистратура. Кафедра «Мұнай-газ 
ісі», «Технологиялық машиналар мен 
жабдықтар», «Стандарттау, метро логия 
және сертификаттау», «Геология және 
пайдалы қазба кен орын дарын барлау», 
«Тау-кен ісі» және «Технологиялық ма-
шиналар мен жаб дықтар» магистрату-
ра білім беру бағ дарламасын оқытады. 
Онда білікті профессор-оқытушылар сту-
денттерге тәлім береді. Жарқын болашақ 
үшін жас буынға, өз тәжірибесін бөлісіп, 
ұс  таз дық еткен, аянбай тер төккен ка-
федра ұжымының мұнай саласын жаң -
ғыртуда қосқан үлесі зор деп сеніммен 
айтуға болады. Университет түлектерінің 
еңбек нарығында сұра ныс қа ие болып, 
мықты маманға айналуына ұстаздар 
қауымы өлшеусіз үлес қосуда. 

– Оқу орнындағы жастарға сапалы 

білім беру, қоғамға қажетті маман даяр-
лап шығару бәрінен маңызды. Кафе-
драда тәжірибесі мол білікті мамандар 
қызмет атқарады. Қаншама шәкірттер 
дипломын қолға алып, ірі мұнай компа-
нияларында қызмет атқарып жүр. Мұнда 
студенттің жан-жақты дамуына барлық 
мүмкіндік қарастырылған. Жастардың 
өзін-өзі басқаруға деген ұмтылысы да 
ерекше. Білім мен ғы лымды өндіріспен 
ұштастыру, сту дент  тердің өндірістік 
тәжірибеден өтуі білімін жетілдіреді. 
Білім  теория жү зінде берілсе, оны іс 
жүзінде қол дану студенттің білімін 
дамытады. Өн діріс орындарымен 
тікелей байланыс орнатылып, келісім-
шарт жасалған. Тәжіри беден өтіп, со-
сын жұмысқа ор  на ласқан жастарымыз 
баршылық, – дейді кафедра меңгерушісі 
Нұрлан Әбілдаев.  

Бүгінде кафедраның үш филиалы бар. 
2018 жылдан бері облыстағы тау-кен 
саласындағы мамандарды қамтамасыз 
ету мақсатында «Тау-кен ісі», «Геоло-
гия және пайдалы қазба кен орындарын 
барлау» жаңа мамандықтары ашыл-
ды. Бұл мамандық қазір сұранысқа ие. 

Жаңақорған, Шиелі аудандарында тау-
кен өндірісі болғандықтан маман қажет. 
Бұған дейін өндіріс ошақтары қажет ма-
мандарды сырттан шақыратын, себебі 
жергілікті оқу орнында арнайы маман 
даярланбайтын. Алғашқы қабылданған 
студенттер биыл 3-курста оқып жа-
тыр.  Студенттер теория мен практика-
ны қатар меңгеріп, сапалы білім алуда. 
Оқу кезінде кәсіпорындарда өндірістік 
практикадан өтеді. «ПетроҚазақстан 
Құмкөл Ресорсиз» АҚ, «Торғай Петроле-
ум» АҚ, «Қазгермұнай» БК ЖШС, СНСП 
«АйданМұнай», «Қуатамлонмұнай» БК 
ЖШС және «Ақтөбе мұнай жабдықтары 
зауыты» ЖШС кәсіпорындарында 
тәжірибе жинап, саланың қыр-сырын 
меңгеруде. 

Студенттердің жан-жақты білім алуы-
на мүмкіндік жетерлік. Кафедра қажетті 
оқу зертханалар, кабинеттер, дәріс ала-
тын жаңа техникалық дәрісханалармен 
қамтылған. Оқу орны еліміздің және 

шет елдердегі маңдайалды универси-
теттермен тығыз байланыс орнатқан. 
Осы бағыттағы білім алуға арналған 
бағдарламаларды тиімді жүзеге асырып 
отыр. Атап айтар болсақ, халықаралық 
қатынастар бойынша Ресей Федерациясы 
Ухта мемлекеттік политехникалық уни-
верситеті, Қазан ұлттық технологиялық 
зерттеу университеті, И.Губкин атын -
дағы Ресей мұнай және газ  мем лекеттік 
университеті, Пекин мұнай және газ 
университетімен және еліміздегі белгілі 
жоғары оқу орындарымен тығыз қарым-
қатынаста. Дүниежүзілік мұнайшылар 
қоғамына мүше оқытушылар да бар. 

Кафедра оқытушылары да тә жірибе 
алмасып, біліктілігін алыс, жа қын шет 
елдердегі жоғары оқу орындарында 
шыңдап келеді. Оқытушы құрамда Па-
набек Таңжарықов, Аслан Жабағиев, 
Мақсұт Досжанов, Ерден Қодар сынды 
білікті мамандар бар.

Халықаралық ынтымақтастық ая-

сында кафедра академиялық ұтқыр лық 
бағдарламасын сәтті жүзеге асы руда. 
Студенттің академиялық ұтқырлығы – 
білім алушыны белгілі бір академиялық 
кезеңге оқуға немесе зерттеуге басқа 
оқу орындарына ауыстыру, алынған 
білім беру бағ дарламаларын міндетті 
түрде өзге жоғары оқу орнында 
жалғастырады. Бағдарламаның басты 
мақсаты – халықаралық стандартқа сай 
қа зақ стандық жоғары білімнің сапасын 
қамтамасыз ету және бәсекеге қабі летін 
арттыру.  Қос диплом бағ дарламасы 
бо йынша өткен жылы Айбек Базар-
бай Қытай елінде білімін жалғастырып, 
оқуын аяқтады. Енді онда Қорқыт ата 
атындағы Қызылорда уни верситеті мен 
Қытай еліндегі университеттің дипломы 
бар. 

Оқытушылар жоғары оқу орнын-
дағы мамандықтар жайында көпшілік 
біле бермейтінін айтты. Жер гілікті кәсіп-
орындар, өндіріс ошақтары да қажетті 
мамандықтың жергілікті оқу орнында 
оқытылып жатқанынан бейхабар. Сол 
себепті мұндағы оқыту шылар олармен 
байланысқа шығып, өздері жайында 
ақпарат беруді дағ дыға айналдырған. 
Жаңадан қосыл ған мамандықтар мен 
өзгерістер жайында айтып отырады. 

Инженерлі-технологиялық институт 
директоры Аслан Жабағиев соңғы кезде 
мұнай-газ саласына қызығушылық таны-
татын жастар қатары сирегенін жасыр-
мады және оның негізгі себебін атап өтті. 

– Қазір көпшілік «мұнай сарқылып 
жатыр, аз өндірілуде. Болашақта бұл 
мамандыққа жұмыс азаяды» деген пікір 
айтады. Бірақ бұл қазынаның таусы-

лып жатқанын білдірмейді. Кен толық 
зерттелген жоқ, тек беткі қабаты ғана. 
Облыста мұнай 1984 жылдан бастап 
өндіріліп келеді. Негізінен жер астында 
қабат-қабат болып жатады. Игерілгені 
– беткі қабаты. Одан кейінгі қабаттары  
зерттелмеген. Оған қаражат керек. 
Мәселен, Ақтөбе, Атырау облыстарын-
да мұнай 5000-6000 метр тереңдіктен 
алынуда. Біздің облыста 2000 метрден 
асқан жоқ. Ол үшін геологиялық зерттеу 
жұмыстарын жүргізу керек. Кафедрадағы 
жаңадан ашылған екі мамандық осы 
мәселенің шешімін табуда үлкен рөл 
атқарады. Нақты зерттеулер жүргізу 
арқылы мұнай қорын білуге болады. 
Оған зерттеу жүргізетін мамандар бізде 
оқытылып жатыр, – дейді ол.   

Мұнайдың сарқылғаны туралы 
әңгімеден кейін білім алушылар саны 
азайған.  Бұрындары бір мамандыққа 
100-ден астам студент қабылданса, қазір 
бұл көрсеткіш төмендеген. Осы мақсатта 
оқытушылар түсіндірме жұмыстарын 
жүргізіп келеді. Қойнауы «қара алтынға» 
бай өңірдің мұнайы сарқылмайды, тек 
оны зерттеу керек. Ол үшін  маман даяр-
лау маңызды болып тұр.

Бастысы, оқу орны маман даряр-
лау үшін оқытушылардың біліктілігін 
үзбей жетілдіру, студенттің практикалық 
білімін көтеру және жаңартылған бағ-
дарлама бойынша кадр дайындауды 
жүйелі атқарып келеді. Білікті ұстаздар 
барда кафедра ұжымы әлі талай шәкіртті 
тәрбиелеп шығатыны сөзсіз. Біз де мұны 
сеніммен айта аламыз.

ӨНДІРІСКЕ ҚАЖЕТТІ МАМАНДАР  ӨЗІМІЗДЕ ДАЯРЛАНАДЫ

 Сара АДАЙБАЕВА,
«Сыр бойы»Sb

Қазіргі білім беру жүйесінде бәсекеге қабілетті маман дайындау, 
жастарға жан-жақты білім беру, теория мен практиканы ұштастыра білу, 
техникалық, кәсіптік маман даярлауға басымдық берілген. Жастар тек білім 
алып қана қоймай, білікті де тәжірибелі маман болудың жауапкершілігін 
түсінеді. Қорқыт ата атындағы Қызылорда университеті инженерлі-
технологиялық институты талай шәкірттің білікті маман болуына септігін 
тигізіп келеді.

Наурыз 
мерекесі 
қалай 
тойланады?

Күн мен түннің теңесіп, 
жаңа күннің келер шағы – 
Наурыздың табалдырықты 
аттайтын сәтіне де санаулы 
уақыт қалды. Мереке 
күндері мәдениет үйлері, 
облыстық театр және 
музей, кітапхана жұмыс 
істейді. Өнер ұжымдары 
қала тұрғындарына 
мерекелік көңіл-күй 
сыйлайды. Бұл туралы 
өңірлік коммуникациялар 
қызметінде өткен 
брифингте облыстық 
мәдениет, архивтер және 
құжаттама басқармасының 
басшысы Мира Әбуова 
айтты.

ҚР Мәдениет және спорт 
министрлігі әзірлеген тұ жы-
рым  дамалық тәсілдерді не-
гіз ге ала отырып, Наурыз-
ды мерекелеудің облыс тық 
іс-шаралар жоспары әзірленген. 
Маңыз ды іс-шаралар 21-23 на-
урыз аралығында өтеді.

– Облыс көлемінде құн-
ды лық тарды дәріптеуге, наси-
хаттауға арналған дәстүрлі 
әншілердің онлайн және оф-
флайн форматтағы концерттері, 
облыс музейлерінде тақы-
рыптық көрмелер жос пар-
ланған. Сонымен қатар ұлттық 
салт-дәстүрлерімізді айшық-
тай тын «Шаңырақтағы салт-
дәс түр» облыс тық онлайн өнер 
фестивалі өтеді. Қазіргі таң-
да білім беру ұйым дарында 
оқушылар мен жас өспірімдерге 
ұлттық салт-дәс түр лерімізді 
ұғын  дыру, тари хымыз бен мә-
дениетімізді дәріп теу мақ-
са тында батырлық, эпос тық 
жыр ларды мәнерлеп оқу 
сайыс тары, «Наурыз поштасы» 
та  қы рыбымен қарттарды, арда-
герлерді құттықтау шаралары 
ұйымдастырылуда, – деді Мира 
Әбуова.

Сонымен қатар облыс орта-
лығында «Наурыз» мерекесі 
аясында 75 іс-шара оффлайн 
және онлайн форматта өт-
кізіледі. Брифинг барысында 
Қызылорда қаласы әкімінің 
орынбасары Асқарбек Есжанов 
пандемияға байланыс ты мере-
ке қаланың орталық алаңын да 
тойланбайтынын атап өтті.

20 наурыз күні А.Тоқ-
мағамбетов атындағы мәде-
ниет үйінде салтанатты шара 
өткізу жоспарланған. Онда 
театр ландырылған қо йылым, 
тақырыпқа сай көрме өткізіліп, 
жергілікті өнерпаздар мен «Ақ-
мешіт» фольклорлық ан самблі 
тұрғындарға мере келік көңіл-
күй сыйлайды.

– Аймақтың бас шаһарының 
көшелері безендіріледі. Сон-
дай-ақ 300-ге жуық отбасына 
қайы рымдылық көмек көр се-
тіледі. Әлемді шарпыған ін-
дет қаупі әлі сейілген жоқ. 
Сол себепті санитариялық-
эпи  де   миологиялық талаптар-
ды сақтай отырып атап өту 
– бә рімізге міндет, – деді 
А.Есжанов.

Карантин талаптарына сәй-
кес іс-шараларда әлеу мет тік 
қашықтық пен маска тағу тәр -
тібі сақталады. Концерт тер 
мәдениет және өнер меке ме-
лерінің әлеуметтік желі дегі 
па рақшаларында, «Сыр шаңы-
рағы» арнасынан көрсетіледі.

«СБ» ақпарат

 Қазалы ауданында жол сапасы жақсарып келеді. Оған қоса 
көшелер көріктеніп, қала мен кент аралығы жаңа кейіпке енген. Бұл 
туралы өңірлік коммуникациялар қызметінде өткен брифингте аудан 
әкімі Мұрат Ергешбаев  айтып берді.

Сара АДАЙБАЕВА,
«Сыр бойы»Sb

– Осы қаржыға 159,5 ша қырым газ 
құбыры жүргізілді. Жобаның аяқталу 
мерзімі – биылғы жылдың ІІ тоқсаны. 
Шешім тапқан мәселенің бірі – Жо-
салы, Төретам кенті мен Ақай елді 
мекеніндегі 80 процент тозығы жетіп, 
50 жылдан астам жөндеу көрмеген 
электр станцияларының қайта 

жаңғыртылуы. Бұл жобаларды іске 
асыру мақсатында 3 млрд теңгеден 
астам қаржы қаралды. Құрылыс 
жұмыстарының көлемі де едәуір 
артты деп  айта аламыз, – деді Мұса 
Оспанұлы. 

Мәліметтерге сүйенсек, ауданда 
«Жұмыспен қамтудың жол картасы» 
бағдарламасы шеңберінде 40 жоба 
іске асқан. Серпінді жобалардың ая-
сында 804 адам жұмыспен қамтылды. 
Сондай-ақ, ауданда 9 әлеуметтік 
нысанға, елді мекендердің 6 
көшесіне орташа жөндеу жұмыстары 
жүргізілген. Жаяу жүргіншілер жо-
лын салу, жарықтандыру мәселесі 
шет қалмаған. «Облыстың 2023 

жылға дейінгі экономикалық даму 
жоспары» шеңберінде шағын және 
орта кәсіпкерлікті дамыту, жаңа 
жұмыс орындарын ашу, сол арқылы 
аудан экономикасын ілгерілету 
бағытындағы жұмыстар да жүйелі.

– Өнеркәсіп саласындағы кәсіп-
орындар 3 млрд 454 млн тең генің 
өнімін өндірді. Ауыл шаруашылығы 
өнімдерінің жал пы көлемінде өсім 
бар. «Қар мақ шы құс» серіктестігінің 
жылына 1500 тонна ет өндіретін құс 
фабрикасының құрылысы аяқталуға 
жақын. Жобаның жалпы құны – 1,9 
млрд теңге. Фабрика іске қосылғанда 
60-қа жуық жұмыс орны ашыла-
ды. Жалпы, ауданда шағын және 

орта кәсіпкерлік субъектілерінің 
саны 3891 бірлікті, ал онда жұмыс 
істейтін тұрғындар саны 5489 адам-
ды құрайды. Кәсіпкерлік субъектілері 
5 млрд 130 млн теңгенің өнімін 
шығарды. Өсім – 35,6 процент. Жыл 
басынан бері 329 азаматқа 199,8 млн 
теңгенің гранты берілді. Ал, шағын 
кәсіпкерлікті дамыту мақсатында 
70 өндірістік шағын жоба іске асты. 
Оның ішінде жеңіл өнеркәсіп саласы 
бойынша, құрылыс материалдарын 
өңдеу бойынша,  тамақ өнеркәсібі 
бойынша цехтардың жұмысын қар-
қындату, макарон цехының ісін 
ілгерілету  секілді жобалар бар, – 
деді аудан әкімі.

Спикер алға межеленген жоспар-
ларды да тарқатты. Облыс әкімінің 
«2021  жылға арналған іс-қимыл  жос-
парын»  жүзеге  асыру мақсатында 
Ақай және ІІІ Интернационал ауыл-
дарында спорттық-сауықтыру ке-
шендері салынбақ. Сонымен қатар 
ауданда «Агроаймақ» құру қолға 
алынуда. Ол арқылы агросаламен 
айналысатындарға ауылдар жанынан 
бау-бақша егуге мүмкіндік берілмек.

ҚАРМАҚШЫ: КӘСІПКЕРЛІКТЕ ӨСІМ БАР

Мөлдір ҚАЛЫМБЕТ,
«Сыр бойы»Sb

Қармақшы ауданы Жосалы кентінің тұрғындары жақында 
«көгілдір отынның» игілігін көреді. Бұл туралы аудан әкімі Мұса 
Қалдарбеков өңірлік коммуникациялар қызметінде өткен брифингте 
хабарлады. Аудан басшысының айтуынша, өткен жылы газ жеткізу 
құбырының және кварталішілік газ тарту желілерінің құрылысын 
толық аяқтау мақсатында 2 млрд 343 млн теңге қаржы тартылған.

Басқарма басшысының баяндауын-
ша, облыстық коммуналдық меншікке 
221 су шаруашылығы нысаны алынған. 
Олар ды тазалау, жөндеу жұмыстары 
кезең-кезеңімен атқарылуда. Былтыр 12 
канал тазаланып, жөндеу жұмыстары жүр-
гізілген. Соның  4-уі «Жұмыспен қамту дың 
жол картасы» аясында атқарылған. 

– Ұзындығы 95,4 шақырым канал 
таза ланып, олардың бойындағы 9 гидро-
техникалық құрылғы жөнделді. Нәти-
жесінде елді мекендерде 800 гектар  бау-
бақша және көкөніс дақылдарын егуге, 
2200 гектар жайылымдық, шабындық 
жерлерді суландыруға жағдай жасал-
ды.  Сонымен бірге, елді мекендерді су-
мен қамтамасыз ету мақсатында 6 насос 
қондырғысы облыстық бюджеттен сатып 
алынды,– деді ол.

Жалпы, елді мекендерді аяқсумен 
қамтамасыз етуде былтыр маусым айын-
да қабылданған облыстың 2023 жылға 
дейінгі экономикалық даму жос па-

рына сәйкес биыл 6 нысанға су шаруа-
шылығы жұмыстары жүргізілетін болса, 
барлығы 43 насос қондырғыларын алу 
жоспарланған. Оған облыстық бюджеттен 
842 млн теңге қаралған. 

Суармалы жерлерді қалпына кел-
тіру мақсатында да тиісті жұмыстар 
атқарылуда.

– Атап айтқанда, 2019 жылдан бас-
тап жалпы құны 9,3 млрд теңге болатын 
«Ирригациялық-дренаждық жүйелерді 
жетілдіру» жобасының ІІ фазасы (ПУИД-2 
жобасы) іске асырылуда. Жобаға сәйкес 
былтыр 2,2 млрд теңгеге Жалағаш ауда-
нында 15,1 мың гектар суармалы жерді 
қалпына келтіру жұмыстары атқарылды. 
Бұл жұмыстар биыл да жалғасатын бола-
ды.  Сонымен қатар, апаттық жағдайда 
тұрған «Қызылорда» және «Әйтек» су 
тораптарын қайта жаңғырту жұмыстары 
былтыр басталды. Оған қоса, былтыр 
Жаңақорған ауданында «Жиделі» су 
қоймасына қайта жаңғырту жұмыстары 

жүргізілсе, «Қараөзек», «Күміскеткен» 
су қоймаларын салудың және «Көкарал» 
бөгетінің беріктігін қамтамасыз етудің 
жоба-сметалық құжаттамасы әзірленуде, 
– деді басқарма басшысы.

Осы орайда Бауыржан Шәменов 
балық шаруашылығының даму барысына 
да тоқталды.

– Облыс бойынша балық шаруа-
шылығында маңызы бар Кіші Арал теңізі 
мен 207 көл тізімге алынған. Бүгінде 
аймағымызда 18  түрлі балық аулану-
да. Жылдық қуаттылығы 12,5 мың тонна 
болатын 9 балық өңдеу зауыты жұмыс 
істейді. 4 зауытта еуропалық сапа стан-
дартына сәйкестігін растайтын «Евро-
код»  бар. Былтыр облыста 8760,2 тонна 
балық ауланды. Бұл көрсеткіш алдыңғы 
жылдың сәйкес кезеңімен салыстырғанда 
8 процентке көбейген. Сондай-ақ, былтыр 
4302,9 тонна балық өнімдері 9 шет мем-
лекетке экспортталды, – деп атап өтті ол.

Облыс аумағында мемлекеттік ор-
ман қоры жерлерінің жалпы көлемі 6,5 
млн гектарды құрайтын болса, оның 3,1 
млн гектары – орманды алқап. Оның 89 
процентін негізгі орман құраушы сексеуіл 
ағашы алып жатыр екен. 

– Былтыр мемлекеттік орман 
қоры жерлерінде 11,3 мың гектар орман 
отырғызу жұмысы жүргізілсе, соның 6,3 
мың гектары – Арал теңізінің құрғаған 
ұлтаны, – деді басқарма басшысы. 

Ал облыс аумағында түрлі қал дық-

тарды тасымалдау, жинақтау, қайта 
өңдеу және жою саласында 40-тан астам 
кәсіпкерлік субъекті жұмыс істейді екен. 
Былтыр жинақталған 117 мың тонна 
қалдықтың 21 мың тоннасы немесе 18 
проценті қайта өңделген. 

Облыс тұрғындарының 70,8 проценті 
қал дықтарды тасымалдау қызметімен 
қам тылған. Былтыр Қызылорда және Арал 
қалаларында жаңа полигондар іске қо-
сылды. Алдағы уақытта Жалағаш, Сырда-
рия, Шиелі және  Жаңақорған аудан да-
рын да жаңа полигондар салу жоспарда 
бар. 

Басқарма басшысының баяндамасы-
нан соң депутаттар өздерін толғандырған 
сауалдарын қойып, ұсыныс-пікірлерін 
білдірді. Атап айтқанда, депутат Аманжол 
Оңғарбаев Қамбаш көлінің кейінгі кездегі 
жай-күйіне алаңдаушылық білдіріп, тар-
тылып бара жатқан көлді құтқарудың 
маңыздылығын жеткізді.

– Біз қолымыздағы құдай берген ба й   -
лы  ғымыздан айырылғалы отырмыз. Екі 
жыл дан бері су тамбаған «Қамбашқа» 
көз  қарасымыз әлі дұрыс қалыптасқан 
жоқ. Үкіметке ұсынған хаттан басқа қол -
дан келер не амал бар? Бұлай кете бер-
се, көлден айырыламыз. Қазірдің өзін-
де 250-300 метрге шегінді. Ал біз кеше 
партиямыздың бағдарламасында ішкі 
туризмді дамытамыз, «Бәйгеқұм» мен 
«Қамбаштан» көптеген демалыс орын-
дарын саламыз деп халыққа уәде 

бердік. Осы орайда халыққа не айтамыз? 
«Қамбашты» құтқару үшін не істей ала-
мыз, әлде осылай қарап отыра береміз 
бе? – деп алаңдаушылық білдірді.  

Әріптесінің бұл ойын депутат 
Сәрсенкүл Бихожа да құптады.

– Қазір технология дамып, жасанды 
көл дер, жасанды бақтар пайда болып 
жатқанда, біз қолда барды ұқсата алмай 
отырғанымыз шынында да ойланарлық 
жағдай. «Қамбаш» көлінің жағдайы об-
лыс халқының жанайқайы деуге болады. 
Туризмді дамытамыз десек, осы көлді 
сақтап қалуды ойлануымыз керек. Осыған 
жауапкершілікпен қарауымыз қажет, – 
деді ол.

Ал Қылышбай Бисенов Арал табаны-
на тек сексеуіл егумен шектелмей, жан-
жақты ізденіп, басқа да өсіруге болатын 
өсімдік түрін қарастырса деген ұсынысын 
жеткізді.

Сессияда сонымен бірге «Облыс 
әкімдігінің дербес құрамын келісу тура-
лы», «Облыста іске асырылуы жоспарла-
натын жергілікті мемлекеттік-жекешелік 
әріп тестік жобаларының тізбесін бекіту», 
«Шиелі ауданы бойынша білім бөлі-
мінің №142 орта мектебіне Базарбек 
Қаш қынбаевтың есімін беру жөніндегі 
ұсынысты енгізу туралы» мәселелер 
қара лып, талқыланды. Ұсыныс-пікірлер 
ескеріле отырып, тиісті шешімдер 
қабылданды.

Айнұр БАТТАЛОВА,
«Сыр бойы»Sb

Кеше VII шақырылған облыстық мәслихаттың кезекті 2 сессиясы өтті. 
Нұриддин Әмитов төрағалық еткен сессияда алдымен облыстық мәслихат 
хатшысы Наурызбай Байқадамов мәслихаттың биылға арналған жұмыс 
жоспарын айтты.  Онан кейін облыстық табиғи ресурстар және табиғат 
пайдалануды реттеу басқармасының басшысы Бауыржан Шәменовтың  есебі 
тыңдалды.

СУДЫҢ ЖАЙЫ СЫЛБЫРЛЫҚТЫ КӨТЕРМЕЙДІ

«Сауда қызметін реттеу туралы» 
Қазақстан Респуб ликасының 2004 
жылғы 12 сәуірдегі Заңының 8-ба-
бына, «Әлеуметтік маңызы бар азық-
түлік тауарларына бөлшек сауда баға-
ларының шекті мәндерін және оларға 
бөлшек сауда бағаларының шекті рұқ-
сат етілген мөлшерін белгілеу қағи-
даларын бекіту туралы» Қазақстан 
Республикасы Ұлттық экономика 
министрінің міндетін атқарушының 
2015 жылғы 30 наурыздағы №282 
бұйрығына (нормативтік құқықтық 
актілерді мемлекеттік тіркеу Тізілімін-
де 11245 нөмірімен тіркелген) және 
Әлеу меттік маңызы бар азық-түлік 
тауарларына бөлшек сауда бағала-
рының шекті рұқсат етілген мөлшерін 
бекіту жөніндегі комиссия отырысы-
ның 2021 жылғы 15 наурыздағы № 
06-4/1373 хаттамасына сәйкес Қы-
зылорда облысының әкімдігі ҚАУЛЫ 
ЕТЕДІ:

1. Қоса беріліп отырған әлеуметтік 
маңызы бар азық-түлік тауарларына 
рұқсат етілген шекті бөлшек сауда 
бағаларының мөлшері бекітілсін.

2. «Қызылорда облысының ауыл 
шаруашылығы басқармасы» мемле-
кеттік мекемесі осы қаулыдан туын-
дайтын шараларды қабылдасын.

3. Осы қаулының орындалуын 
бақылау Қызылорда облысы әкімінің 
орынбасары Б.Д.Жахановқа жүктел-
сін.

4. Осы қаулы алғашқы ресми жа-
рияланған күнінен бастап қолданысқа 
енгізіледі. 

Қызылорда облысының 
                әкімі                   Г. Әбдіқалықова

ЖОБА

Әлеуметтік маңызы бар 
азық-түлік тауарларына 

рұқсат етілген шекті 
бөлшек сауда бағаларының 

мөлшерін бекіту туралы

Қызылорда облысы әкімдігінің
2021 жылғы «___»___________ 

№ _____ қаулысымен
бекітілген

Әлеуметтік маңызы бар азық-түлік 
тауарларына рұқсат етілген шекті 

бөлшек сауда бағаларының мөлшері

№ Әлеуметтік 
маңызы бар 
азық-түлік 
тауарының 
атауы

Өлшем 
бірлігі

Мөлшері Мерзімі

1 Тауық 
жұмыртқасы 
І-категориялық

10 дана 430,0 
теңге

90 күн

2 Күнбағыс майы 1 литр 632,0 
теңге

90 күн

Ауған асқан аталастар
Бұл Алаштың баласы атам заманнан 

«Адамның басы Алланың добы» дейді 
екен. Осы сөз рас болса керек. Әйтпесе та-
лай пенде өсіп-өнген өрісінен, тамыр жай-
ған топырағынан, көз ашып, кіндік кескен 
несібе-ризық болып келе жатқан ата жұр-
тынан тағдырына жазылмаса жайдан-жай 
ірге көтере ме? Ондай тағдырлар жұмыр 
жер бетінде аз емес. Солардың бірі – Қаза-
лы ауданындағы бұрынғы Майдакөл кол-
хозының іргесіндегі алақандай «Құлтас» 
атты ауылда тұратын Матығұл Құлымбет 
баласы Бақберген баба әулеті болатын.

Әулет басы Бақберген 1820 жылы 
туып, 1917 жылы 97 жасында дүниеден 
озған үлкен діндар кісі еді. Өзі қайтпас са-
парға аттанған жылы бүтінді бүлдіріп, тұ-
нықтың берекесін кетірген кеңестік қызыл 
төңкеріс қазақ даласын да қармағынан 
құтқармады. Көршілес орыс халқының ор-
дасын күйреткен озбыр кеңес үкіметі ай-
даланы мекен еткен Алаш перзенттеріне 
де арыс тандай ауыз салды. Ауқатты бай-
лардың төрт түлік малын берсе қолынан, 
бермесе жолынан алған әйгілі әпербақан 
тәркілеу 1928-1930 жылдары жүргізіліп, 
талай адамдарды  қан қақсатты, содыр 
саясаттан үріккен  талайы бас сауғалап 
кетті. Тарыдай шашырап олардың дүни-
енің әр тұсында баянсыз күн кешкенін ата 
тарихымыз жазудай жазып, айтудай айтып 
келеді.

Ауылда мешіт ұстап, мұсылман дінін 
уағыздаған Бақберген имамның Сейт-
пенбет, Оспан, Жүсіп, Әмит, Нағыман атты 
ұлдары, Бибісара, Ажар есімді бойжеткен 
екі қызы болатын. Кешікпей олар да жа-
зықсыз жазаланып, қиямет-қа йым қудалау 
құрығына іліккен еді. Әуе лі жоғарыдағы 
Сейтпенбет, Әмит және Жүсіпті НКВД жен-
деттері аямай азаптап, абақтыға қамаған, 
кейін ол үшеуіне ислам дінін насихаттап, 
кеңес үкіметінің саясатына қарсы шықты 
деген жалған жала жабылған. Шарқ ұрып 
іздеген туыстарының құлағына сол кездері 
оларды Кәукейдің құмына апарып атып 
өлтірді деген суық хабар жетеді.

Осыдан кейін ел ішінде нағыз дүрбе-
лең басталады. Бақберген баба әулетінің 
басына үлкен қауіп-қатер төнеді. Енді 
аман қалған Нағыман мен ағаларының 
отбастарының өздеріне тура келген та-
жалдан құтылу үшін басқалар сияқты 
көз көрмеген, құлақ естімеген алыс жер-
ге бой тасалаудан өзге амал қалмайды. 
Сөйтіп үкіметтен үдере қашқан басқалар 
сияқты Бақберген имамның үлкен әулеті-
нен қалған 25 үлкен-кішілі, бала-шағаны 
бастап Нағыман ақсақал Қазалы теміржол 
станциясынан отарбаға отырып, біраз күн 
жол азабын шегіп Тәжік еліне барып та-
бан тірейді. Бірақ бұл елде де тыныштық 
жоқ еді. Сонан ұзынқұлақтан Әмудария 
өзенінің арғы жағындағы Ауған, Пәкістан 
елдерінде бейбіт өмір бар екенін естіп, 
арнасы үлкен, ағысы қатты Әму жағасына 
жиналады. Үлкендер жағы ақылдаса келе 
үрпиіскен кішілердің үміт отын сөндірмей, 
асау Әмудің ар жағындағы мұсылман елі, 
Ауған жұртын таңдайды. Ол үшін өткел 
бермес өзеннен арғы бетке өтсе, мамыра-
жай тыныштық боларына нық сенеді. Өйт-
кені бұлардың алдында кеңес үкіметінен 
қашқан екі-үш көш жергілікті тәжіктердің 
қайығын жалдап,  Ауған жаққа өтіп кет-
кенін естіп, естерін жинайды. Алайда олар-
дың жолын қызыл шекарашылар кеседі.

Тәжік топырағында
Әму жағалауын қырағы күзеткен қы-

зыл шекарашылар бұл көшті әрі өткізбей, 
Бақберген әулетінің амалдары таусыла-
ды. Сонан болмаған соң сол маңайдағы 
Тәжікстанның Куляб қаласының іргесін-
дегі Пархар қыстағына қарай көп қиын-
шылықпен бет алады. Әуелі сол жердегі 
барактарға орналасып, күнделікті жал-
данып жұмыс жасап, аштан қалмаудың 
амалына көшеді. Мезгіл жаз айлары. Күн 
ыстықта бұл жерді сүзек ауруы жайлап, 
соның салдарынан үлкен әулеттің бәрі 
қаза табады. Тек Алланың жазуы шығар, 
сонан жалғыз ғана он жасар Мінәш Нағы-
ман баласы аман қалады. Ақыры жетім 
қалған он жастағы жас бала шарқ ұрып 
іздеп жүріп, сол жерге көшіп келген аға-
йындары Дүзекеш ақсақалды тауып ала-

ды. Басынан өткен жағдайды баяндайды. 
Онан әрі ақсақал жас баланы бауырына 
басып, ержеткізеді. Ақсақал өзі көземел-
деп жүріп тракторшы мамандығына оқы-
тады. Оқуын ойдағыдай аяқтаған Мінәш 
Нағыман баласы осылайша өзі тұрған 
Пархар қыстағындағы МТС-те отызыншы 
жылдары тракторшы болып еңбек етеді.

Еміс-еміс есінде қалған туған еліне 
барып, қасиетті Қазалы топырағына та-
баным тисе деп сағынып жүргенде, 1939 
жылы Куляб қаласынан кеңес әскері қа-
тарына шақырту алады.

18-армияның жауынгері
Үш жыл ақ финдермен аяусыз шай-

қасқан Мінәш бұдан кейін тағы да елге 
қайтуды армандап жүргенде екінші дү-
ниежүзілік алапат соғыс өрті бұрқ етеді. 

Бұл соғысқа дейін өзінің қандыкөй-
лек жауынгер достарымен бірге Тбили-
си қаласына келіп №337 артиллерия 
полкінде әскери қызметін жалғастыр-
ған ол Ұлы Отан соғысы басталғанын 
Кировакан қаласында естиді. Туған 
Отанға төнген қатерлі хабар жауын-
герлердің қабырғасын қайыстырып, 
мейірімсіз жауға деген өшпенділігін 
туғызады.

Сөйтіп Ұлы Отан соғысы басталған-
да Тбилисиде тұрған жоғарыдағы полк 
Ирандағы Табриз қаласына келіп ор-
наласады. Ондағы мақсат, бастан-аяқ 
қаруланған неміс басқыншыларының 

Кавказды Иран арқылы басып алуына 
жол бермеу болатын.

Көп ұзамай әскери қолбасшылықтың 
бұйрығымен Табризден Солтүстік Кавказ 
майданына екі трактор жүк пойызына 
тиеліп шұғыл жөнелтіледі. Соның біреуі 
бұрынғы тракторшы, бүгінгі қызыл әскер 
Мінәш Нағымановтың еншісіне тиген еді. 
Екіншісінің иесі Николай есімді орыс жі-
гіті болатын.

Олар еншісіне тиген екі тракторды 
әуелі Новороссийскіге жеткізеді. Сол 
жерден кемеге тиеп, Керчьке келеді, 
осылайша осы жердегі №40 танк бри-
гадасының сапына қосылады. Бұл Қара 
теңіз жағалауындағы Қырым үшін қанды 
шайқастың нағыз қызған тұсы болатын. 
Тракторшылардың негізгі міндеті алғы 
шептегі бұзылған жарамсыз танктер мен 
жаралы жауынгерлерді кейін алып шығу 
болса, оны бұлар мүлтіксіз орындап, ко-
мандирлер назарына ілінеді.

Бірде болған ауыр шайқаста Мінәш тің 
тракторы істен шығып, серігіне қаңғыған 
оқ тиіп қайтыс болады. Осыдан кейін ғана 
оның тракторды тастап, танкпен соғысуы-
на тура келеді.

Көп ұзамай кешегі келмеске кеткен 
кеңес мемлекетін 1982 жылға дейін ұзақ 
жылдар басқарған, соғыс тұсында әйгілі 
№18 армияның саяси жетекшісі қызметін 
атқарған полковник Леонид Ильич Бреж-
невтің әскеріне қосылған Мінәш Нағыма-
нов Керчь бұғазын басқыншы жаудан азат 
етуде аянбай шайқасады. Бұғаз жаудан 
толық азат етілгеннен кейін М.Нағыма-
нов құрамында танкист ретінде соғысқан 

атақты №18 армия Новороссийск, Кіші 
жер, Донбаста болған шешуші шайқастар-
да ерен ерлік көрсетеді.

Бұдан кейін М.Нағыманов құрамында 
бар №20 танк полкі қайта жасақталып, 
одан әрі Украина қалаларын бірінен соң 
бірін, Венгрияның астанасы Будапешті, 
Австрия ның астанасы Венаны жау қорша-
уынан құтқаруға қатысады. Сөйтіп жеңісті 
жау ордасы Берлинде қарсы алады.

Бір қызығы атақты №18-армияның 
ержүрек жауынгерлерінің Мәскеу қа-
ласында 1983 жылы болған кездесуіне 
Мінәш та арнайы шақырылып, даңқты 
командирі, гвардия генерал-лейтенан-
ты Руссиянов, саяси бөлім бастығы, ге-
нерал-полковник Филяшкин бастаған 
майдандас достарымен бейбіт күндері 
дидарласу бақытына ие болады. Кремль 
қабырғасында армия туы жанында 
естелік суретке түседі.

Тағы бір айта кетерлігі, бар бақыттың 
бастауы – адал еңбекте деп түсінген май-
дангер Мінәш 1951 жылдан қашан зейнет 
жасына жеткенше Арал балық комбина-
тында 32 жыл бойы бір ғана «ЗИЛ-150» 
автокөлігін жүргізіп, озаттар қатарынан 
көрінеді. Ал, Жеңісті Берлинде қарсы 
алған атақты №18-армияның ержүрек 
жауынгері Мінәш Нағымановтың өр кеу-
десінде жарқыраған жауынгерлік «Отан 
соғысы» орденіне қоса ондаған медаль-
дары қатарын бейбіт еңбек марапаттары 
марқайта түскенін сүйікті ұлы, бұл күн-
дері 70 жастың жотасына шыққан Жолдас 
Нағыманов ағамыз мақтан тұтады.

– Әкем жарықтық 1985 жылы құрмет-
ті демалысқа шыққан соң Тасбөгет кентін-
дегі балаларының маңайына көшіп келіп, 
1986 жылы 70 жасында бақилық сапарға 
аттанды, – дейді Жолдас аға.

Өмірлік қосағы Ұлман апамыз еке-
уі 8 перзент тәрбиелеп өсірген, қасиетті 
Қазалы ауданында кіндік қаны тамып, 
 тау-тасты Тәжік топырағында балалық 
шағы тағдыр тәлкегіне ұшыраған, соғыс 
сұрапылын толарсақтан кешіп келіп, 
Арал қаласындағы туған апалары Ажар 
мен Бибісараны тауып алған, теңіз жаға-
сындағы кішкентай қалада отбасын 
құрып, еңбек көрігін еселеген Мінәш 
Нағымановт ың бастан кешкен өмір жол-
дары осындай еді.

Бір уыс топырақ
Дүние дүрбелеңі деген осы. Бірде 

туған анаңдай құшағы кең, енді бірде сол 
кең дүниенің өзі тарлық ететіні-ай. Баяғы-
ның адамдары «Қилы-қилы заман болар, 
қарағай басын шортан шалар» деп осыны 
біліп айтқан шығар-ау, әйтеуір ана құр-
сағынан шыға сала адам баласы басынан 
жақсылықты да, жамандықты да алма-ке-
зек өткізетіні кім-кімге де аян. Соған кө-
несің, көндігесің. Өмір көшінде бұл әр 
пенденің пешенесіне жазылған және жа-
зылатын болмыс шығар деп ойлаймын.

Біз әңгімелеп отырған Бақберген әу-
летінің қиямет күндері кешкен қилы-қи-
лы тағдыры ойға оралғанда осыны еске 
алып отырған жайымыз бар.

Туған жерден осыдан тоқсан жыл 
бұрын жат жер, жат елге талайлы тағдыр-
лары жел айдаған қаңбақтай алдына са-
лып айдап кеткен бұл әулеттің о жақта 
көрмегені аз, бастан кешкені тіпті де 
көп болатын. Әңгімемізде айтылғандай, 

ата-анасы, ағайын-туыстарымен бірге 
сонау 1928 жылы 12 жасында талай ел-
ден асып, талай жерді басып, Ауған елі-
не аттанып, Тәжік топырағында 11 жыл 
тұрақтаған Мінәш болса сол жерден тура 
соғысқа қатысады. Сол 12 жасында туған 
жерден Тәжік еліне арып-ашып келген 25 
туысы сүйікті ата-анасымен бірге сүзек 
ауруынан мезгілсіз көз жұмады. Бәрі-
не топырақ жат жерден бұйырады. Енді 
олардың жат жердегі бейіттеріне құран 
оқып, бір уыс топырақтарын туған жерге 
жеткізу парызын өтеу тірілер алдындағы 
абыройлы міндет саналған. Осы міндетті 
орындауды осынау үлкен әулеттің Қызы-
лорда қаласында тұратын ұрпағы Жол-
дас Нағыманов ағамыз өзінің парызы 
сезініп, осыдан 2-3 жыл бұрын наурыз 
айында  әйелі Айпатша және отбасымен 
бірге ұзақ жолға шығыпты. Сол сапарда 
бұған дейін Қызылорда электр жарығын 
тарату компаниясында энергетик, Құм-
көл мұнай кенішінде электроцехының 
басшысы қызметін атқарған, зейнеткер 
Жолдас ағамыз арнайы барып, атасы мен 
әжесінің, туған-туыстары мәңгілік тыныс-
таған жердің бір уыс топырағын әкеп, әке 
бейітінің жанына бірге белгі тас орна-
тыпты. 

– Бұл әке аманаты болатын. Соны 
қолдан келгенше орындауға тырыстым. 
Ендігі арманым кешегі солақай саясат-
тың құрбаны болған әкемнің бауырлары 
Сейт пенбет, Жүсіп, Әмит көкелерімнің 
сүйектері қай жерге жерленгенін білгім 
келеді. Қазір соған байланысты тиісті 
мекемелерге сұрау салып жатқан жайым 
бар, – дейді Жөкең бізбен әңгімесінде.

Батыр әкенің тұңғышы Жолдастан 
ке йінгі Жалғас, Айжарық атты ұлдары, 
Күләш, Күләй, Балапан, Күнқиясы есімді 
қыздары бұл күндері қала іргесіндегі 
Тасбөгет кентінде, Алматы қаласында 
бақытты ғұмыр кешіп жатқанын айта кет-
кіміз келеді. 

Өткенсіз бүгін жоқ екені белгілі. Ел-
басымыз Н.Ә.Назарбаевтың «Ұлы да-
ланың жеті қыры» атты мақаласында 
«Біздің тарихымызда қасіретті сәттер 
мен қайғылы оқиғалар, сұрапыл соғыстар 
мен қақтығыстар әлеуметтік тұрғыдан 
қауіпті сынақтар мен саяси қуғын-сүргін-
дер аз болмады. Мұны ұмытуға хақымыз 
жоқ» деген болатын.

Ата-баба тарихын білу, оны зерделеу 
бүгінгі жас ұрпақ үшін ауадай қажет. Ал, 
тарихты адамдар жасайтыны аян. Енде-
ше отызыншы жылдарғы тәркілеу мен 
қуғын-сүргін кезеңінде туған елден ауа 
көшіп, топырақ жат жерден бұйырған 
Бақберген әулетінің  25 адамы да біздің 
тарихымыздың бөлінбес бір бөлшегі 
іспеттес. Солақай саясаттың салдарынан 
зардап шеккен әулеттер мен адамдар қа-
зақ даласында аз болмаған. Ендігі жерде 
өткенді ұмытпай, оның себеп-салдарын 
жас ұрпақ жадында жаңғырту біздің 
басты борышымыз. Өйткені тарихын 
ұмытқан ұлттың болашағы да болмасы 
белгілі.

Жақында қос соғыста омырауын оққа 
төсеп, Отанын қорғаған соғыс және еңбек 
ардагері Мінәш Нағымановтың есімін 
Арал қаласындағы бір көшеге еншілеген 
аудан әкімдігі мен мәслихатына, Арал қа-
ласы әкіміне жауынгер ұрпақтары риза. 

Толыбай АБЫЛАЕВ

ӘУЛЕТ 
ТАҒДЫРЫ

Перзент үшін әке мен ананың 
жақындығы бірдей ғой. Алай-
да көп бала шеше алдында өзін 
еркін ұстайды әрі бар еркелігін 
соған көрсетеді. Бұл бәлкім, ана-
ларымыздың әкенің рөлін кү-
шейтіп, айбарын арттырып оты-
ратындықтан шығар, кім білсін?! 
Ұрпақ тәрбиесінде әрбір мәсе-
леге үлкен мән беріп отыратын 
көргенді жандар бар. Соның бірі 
– айналасындағы ағайын-туысты 
былай қойғанда ауыл-аймақтағы 
жұрттың ықыласы мен қоше-
метіне бөленген Жәмила Ми-
замқұлқызы болатын.

Жайшылықта әйел затының 
міндеті – сырттай қарағанда «от 
басы, ошақ қасы» секілді қара-
пайым көрінеді. Ал үй ішінің шар-
уасын дөңгелентіп, бала-шағаны 
бағып-қағып, өсіру, ағайын-жұрт-
тың береке-бірлігіне ұйытқы 
болу сияқты ең бір маңызды 
істер аналарға жүктелетінін еш-
кім жоққа шығара алмасы анық. 
Әр шаңырақтың тұрмыс-тіршілігі, 
хал-ах уалы да отбасындағы ақ 
жаулықты анамен тығыз байла-
нысты екені сөзсіз. Ал Жәмила 
Мизамқұлқызы бір әулеттің ғана 
емес, елдің береке-бірлігін бе-
кемдеуді ойлаған, айтарын ақы-
лына билеткен ауыл анасы еді.

Өткен күнде белгі бар. Жә-
мила Есенгелдиеваның балалық 
шағы ел басына түскен қиын-
қыс тау кезеңмен тұспа-тұс кел-
гендігінен шығар, қиындыққа 
мойымайтын шар болаттай ши-
рыға өскені. Қалай десек те, 1922 
жылдың 11 қаңтары Мизамқұл-
дың шаңырағына жан жылуын 
ала келгенімен, бұл елді әрі-сәрі 
күйге түсірген күрделі кезеңнің 
басы ғана еді.

Сырдария ауданы, Киров кол-
хозында ауыл мектебін бітірген 
бойжеткен осы ауылдың азаматы 
Әбшүкір Есенгелдиевпен бас қо-
сып, шаңырақ көтереді. Жастайы-
нан еңбекке араласқан асыл жар, 
аяулы ана отағасымен бірге ба-
лаларына тәрбие беріп қана қой-
май сонау сұрапыл соғыс жыл-
дарында тылда еңбек етіп, жеңіс 
туының желбіреуіне өз үлесін 
қосады. Қиын кезеңде ширығып 
өскен жандардың сүйегі асыл, 
сабыры сарқылмайтын кен бе, 
еңбектен қол үзбей, екеуі он бір 
баланы тәрбелеп өсірген.

Жәмила ана соғыстан кейінгі 
қиын-қыстау жылдары да елдің 
еңсе көтеріп, дамуы жолында 
аянбай тер төгіп, ауыл-аймаққа 
қарасты Сталин, Сұлутөбе ка-
налдарын қазу жұмыстарына да 
араласқан. Сол кездердегі әйел-
дердің қайсарлығы мен еңбек 
жолындағы ерлігі бүгінгі ұрпаққа 
аңыз ғып айтуға тұрарлықтай. 
Жәмила Мизамқұлқызы да соғыс-
тан кейін талай ер-азаматынан 
айырылып, есеңгіреп еңсесі 
түскен елдің қайта көтерілуіне 
үлес қосу мақсатында ешқандай 

жұмыс ты ауырсынбастан, кез 
келген іске білек сыбана кірісіп, 
жұмыс істеді. Тіпті қажет болған 
жағдайда колхоздың кез келген 
жұмысын атқарудан қашпаған. 
Егін егіп, оны ору, масағына де йін 
жинап алып кәдеге асыру, мал 
шаруашылығын дамыту бағытын-
да атқарған еңбегі ұшан-теңіз. 

1953-1954 жылдары орын 
алған су тасқыны кезінде де 
өзінің нәзік жандылығына қара-
мастан бөгет жасау жұмыстарына 
бел шеше кірісіп кеткен болатын. 
Бұл аяулы жанның туған жерге, 
елге деген құрметі, адалдығы 
болса керек. Нәтижесінде қан-
шама отбасын апаттан сақтап қа-
луға күш-жігерін жұмсады. Оның 
бел жазбай, еткен еңбегі елеусіз 
қалған жоқ. 1958 жылы ІІІ дәре-
желі, 1961 жылы ІІ дәрежелі, 1964 
жылы І дәрежелі «Ана даңқы» ор-
дендерімен  наградталды. КСРО 
Жоғарғы Кеңесі Президиумының 
1968 жылғы 1 шілдедегі өкімімен 
«Батыр ана» орденіне ие болды. 

Зейнетке шыққан соң да 
қоғамдық жұмыстан қол үзбей, 
аймақтың қоғамдық-саяси өмірі-
не белсене араласып, жастарды 
патриоттық тұрғыдан тәрбиелеу 
ісіне өз үлесін қосып, өскелең ұр-
паққа ақыл-кеңесін беруде, елді 
ұйыстыру, біріктіру ісінде еш ая-
нып қалған емес. Ұл-қыздарынан 
36 немере, 4 шөбере сүйді. 1999 
жылдың 2 маусымында 77 жасқа 
қараған шағында батыр ананың 
жүрегі мәңгілікке тоқтады.

Жарық дүниені жалпағынан 
басып жүрген кезімізде жан дүн-
иесі жарқырап көрініп тұратын 
қымбат адамдардың қадірі қа-
шан да қымбат. Адам ғұмырының 
мәні өзгелерге жасаған жақ-
сылығымен, ізгілік, парасатымен, 
мынау жарық дүниеге қалдырған 
ғибратты ісімен өлшенсе керек. 
«Жақсы адамның жолы – жарық 
күн» деген сөз бекер айтылмаған. 
Еңбекпен есейіп, ұрпақ өсіріп, 
оны тәрбиелеу мақсатында да 
шаршамай, талмай Әбшүкір ата-
мызбен бірге ел қатарлы тәрбие-
леген ұлын ұяға, қызын қияға 
қондырып, немере-шөбересіне 
де қамқорлығын көрсете біл-
ген ананың есімін ауыл жұрты 
әлі күнге ардақтайтыны да сон-
дықтан.

Кез келген адам бойындағы 
жақсы қасиеттің бәрін отбасынан 
алады. Ұрпақтан ұрпаққа ауысып 
отыратын ізгілік, адамгершілік, 
үлкенді құрметтеу, ұяңдық сияқ-
ты халқымыздың асыл қасиет-
тері атаның қанымен, ананың 
сүтімен бойға дариды емес пе? 
Бүгінде ана жүрегі тоқтағанымен 
оның артында қалған ұрпақтары-
ның өмірі жалғасып жатыр. Бір 
бәйтеректен тараған тамырлары 
еліміздің түкпір-түкпірінде еңбек 
етіп, елдің дамуына өз үлестерін 
қосып жүр. 

Нақтырақ айтқанда, бала-

лары бүгінде еңбектің әр са-
ласында жемісті еңбек етіп ке-
леді. Есенгелдиев Мақсұт туған 
ауылында №143 мектепте 33 
жылдан бері мұғалімдік қызмет 
жасайды. Мектеп директорының 
орынбасары қызметін атқарып 
жүр.

Есенгелдиев Махмут тіс дәрі-
гері, жеке кәсіпкер. «Алтын Дент» 
клиникасының директоры қыз-
метін атқарып келеді.

Өзі өмірден өткенімен көңіл-
ден еш кетпейтін аяулы жан тура-
лы ауыл-аймақтың өкілдері мен 
көрші-қолаңдары, замандастары 
кейінгі ұрпаққа батыр ананың 
өнегелі өмірін үлгі ретінде айту-
дан еш жалыққан емес. Ауыл ар-
дагері, көнекөз қария Жақсылық 
Епенов – Жәмила Мизамқұлқы-
зының еңбегін ерекше бағалап, 
оның елге жасаған қамқорлығы 
мен өлшеусіз еңбегін үнемі әң-
гімеге арқау етіп отыратын жан-
дардың бірі. Тіпті оның ұшан-
теңіз еңбегін бағалап, бұрынғы 
Киров, бүгінгі Маханбетов 
ауылына бір көшенің атын беруді 
де ұсынып отыр. Оны ауыл ақ-
сақалдары мен көнекөз қариялар 
да қолдайды. Бұл бір ғана Жәми-
ла Есенгелдиеваға емес, бүкіл ел-
дің аналарына көрсетілген құр-
мет болар еді деп есептейді.

Алып – анадан туады. Қа-
зақта бір отбасының ғана емес, 
ауыл-аймақтың ырыс-құтына ай-
налған асыл аналар болады. Сон-
дай ардақ тұтар аналар мен аяу-
лы әжелердің ұрпақ тәрбиелеу 
ба ғытында өздерінің қалыпта-
стырған мектебінің өзі көпке үлгі.  
Сол үшін де одан тараған ұрпақ 
мына өмірдің жалғастырушы-
сы аналар қауымына өмір бойы 
қарыздар, ананың алдында өмір 
бойы борыштар. Анаңды Меккеге 
үш рет арқалап барсаң да еңбе-
гін ақтай алмайтының секілді, ақ 
жаулықты аяулы жандарға ұр-
пағы қандай құрмет көрсетсе де 
аздық етпесі белгілі. Себебі ана 
– қандай құрметке де лайық жан. 
Жәмила Мизамқұлқызы – елдің 
ықыласы мен қошеметіне бөлен-
ген сондай жан.

Алпамыс ШӘМЕН,
Қазақстан Жазушылар 

одағының мүшесі

Жарық күндей жақсы жан
Есімі Сыр еліне белгілі аза-

мат, денсаулық сақтау саласының 
үздігі, «Құрмет» орденінің иегері, 
абзал ата, ардақты әке Серікбол 
 Қожа ния з  ұлының өмірден өткеніне де 
қырық күннің жүзі болыпты.

Жалған дүние жалын ұстатпайтын 
аттай шауып, араға уақыт салса да, 
біздің жан-дүниемізден берік орын 
алған асыл жанның жарқын бейнесі 
жасай береді. Мезгіл алға озған сайын 
оның тұлғасы да асқақтап, ұрпағына 
шуақ шашып тұрады.

Әулетіміздің ақылшысы, отбасы-
мыздың алтын діңгегі әкеміз Серікбол 
Қожаниязұлы 1948 жылы бүгінгі Сыр-
дария ауданы Асқар Тоқмағамбетов 
ауылында дүниеге келген. Оқуын ауыл 
мектебінен бастап, 1965 жылы Қы-
зылорда қаласындағы С.Сейфуллин 
атындағы мектепті бітірген. Осы жылы 
Н.В.Гоголь атындағы педагогикалық 
институтқа түсіп, оны 1970 жылы био-
лог мамандығы бойынша аяқтаған. 
Еңбек жолын облыстық санитарлық- 
эпидемиологиялық сараптама орта-
лығында бастап, зейнетке шыққанға 
дейін бір мекемеде қызмет жасады.

Аймағымыздың эпидемиология-
лық қызметінің дамуына үлкен үлес 
қосып, мемлекет тарапынан лайықты 
марапаттарға ие болды. Қызмет ба-
бында біліктілігімен, көпшіл, кішіпейіл 
мінезімен ортасына құрметті болып, 
жас мамандарға ұстаздық етті. Еліне, 
жұртына бір азаматқа тән пайдасын 
тигізіп, еңбектен бақыт тапты.

Өмірде адал болмыс, ақиқатшыл 
мінез бен жүріп, баршаға қадірлі, сый-
лы болған әке өнегесі ағайынның 
бір лі гіне, балаларының азамат болып 
қалып тасуына жол салды. 

Анамыз Дариха Сейітжаппарқы-
зымен отбасын құрып, Алланың қа-
лауымен екі ұл, бір қызды дүниеге 
әкелді. Оларды қатарынан қалдырмай 
оқытып, тәлімді тәрбие берді. Ұлды 
ұяға қондырып, қызды қияға ұшырып, 
немере, шөбере сүйді. Алла әкеміздің 
осы бақытын кейінгі ұрпағына бұйыр-
та көргейсің. Асылымыздың ақыреті 
жарық болғай, Жаратушы Ие жайын 
жұмақтан бұйыртсын деп дұға қыла-
мыз.

Әкеміз Серікбол Қожанияз ұлы-
ның 40 күндік асы орталық «Ақмешіт-
Сыр дария» мешітінің асханасында 20 
нау рыз күні сағат 18.00-де беріледі.

Еске алушылар балалары, 
әулеті

Қабырғамызды 
қайыстырған 
қырық күн

Мұралық істің ашылғанын хабарлайды
Қызылорда қаласының жеке нотариусы Косбергенов Мурат 

Каирбекович (лицензия №14002321, 24.02.2014 ж.) 2020 жылдың 
21 қарашасында қайтыс болған азаматша Умиралиева Фарида 
Амангельдиевнаның атынан мұралық істің ашылғанын хабарлайды. 
Мұрагерлер болса, мына мекен-жайға хабарласуын сұраймыз: Қы-
зылорда қаласы, Көшербаев көшесі 203, тел.: 30 47 23, 8 778 235 
08 08, 8 777 067 92 37.

Конкурс өткізу жөнінде 
хабарландыру

«Байқоңыр» ӘКК» АҚ Қызылорда қаласы, «Сабалақ» саяжа-
йында орналасқан әлеуметтік дүкенді кәсіпкерлік субъектілері-
не пайдалануға беруге конкурс жариялайды.

Конкурс жөнінде ақпаратты Қызылорда қаласы, Мұратбаев 
көшесі, 4 үй, «Байқоңыр» ӘКК» АҚ мекен-жайынан, ресми ин-
тернет-ресурстан www.spk-baikonur.kz және 8-(7242)-70-10-99 
(ішкі 134, 135) байланыс телефоны арқылы алуға болады.

Хабарламалар
«Көлжан» ЖШС 2007 жылғы 9 қаңтардағы №212-ІІІ Қазақстан 

Республикасының Экология Кодексінің 57-ші бабының талаптарына 
сәйкес  (21-09-02) «Cолтүстік Батыс Қызылқия кенішінде №103, 104, 
105 ұңғымаларын электрмен жабдықтау» жоба жөніндегі құжаттама-
ның мемлекеттік экологиялық сараптамаға жолданғандығы жайлы 
хабарлайды. 

Барлық мүдделі азаматтар мен қоғамдық бірлестіктерге мемле-
кеттік сараптамадан өткізу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: 8(7242) 29-91-92.
***

«Көлжан» ЖШС 2007 жылғы 9 қаңтардағы №212-ІІІ Қазақстан 
Республикасының Экология Кодексінің 57-ші бабының талаптарына 
сәйкес  (21-09-03) «Cолтүстік Батыс Қызылқия кенішінде №103, 104, 
105 ұңғымаларына кірме автожолдарын салу» жоба жөніндегі құжат-
таманың мемлекеттік экологиялық сараптамаға жолданғандығы жай-
лы хабарлайды. 

Барлық мүдделі азаматтар мен қоғамдық бірлестіктерге мемле-
кеттік сараптамадан өткізу кезеңінде өздерінің ой-пікірлерін білдіру 
мүмкіндігі беріледі.

Анықтама алу телефоны: 8(7242) 29-91-92.

Ішкі суларда,  "өзен-теңізде" жүзетін және палубалы 
шағын көлемді кемелер иелерінің назарына

Қазақстан Республикасының 2004 жылғы 6 шілдедегі №574 «Iшкi 
су көлiгi туралы» Заңының 16-бабы 2-тармағына сәйкес, ішкі суларда, 
«өзен-теңізде» жүзетін және палубалы шағын көлемді кемелер сыныптау-
ға, техникалық куәландыруға жатады. 

Кемелердiң техникалық қауiпсiздiгiн қамтамасыз ету үшiн «Қазақстан 
кеме қатынасының тіркелімі» РМҚК (Шығыс Қазақстан облысы, Семей қа-
ласы, Б.Жамақаев  к. 138, тел.: 8(7222) 563314, e.mail: registr2006@mail.
ru) кеме иелерінің  өтініштері негізінде куәландыруды жүзеге асырады. 

Қызылорда облысы бойынша көліктік бақылау инспекциясы, тел.: 
 29-00-15, e.mail: ktk.kzl@mail.ru

«Сыр бойы», «Кызылординские вести», 
«Ақмешіт апталығы», «Ақмешіт жастары» 
және ауданның барлық басылымдарына 
хабарландыру орналастырғыңыз келсе:  
70-00-52  телефон ы арқылы байланысуға 

болады. E-maіl: smjarnama@mail.ru

ҚР АШМ «Ауыл шаруашылығы 
жануарларын бірдейлендіру қағи-
даларын бекіту туралы» 30.01.2015 
жылғы №7-1/68 бұйрығына сәйкес, 
ауыл шаруашылығы жануарлары-
ның төлі, бұзаулар, қозылар, лақтар, 
боталар туған күнінен 7 күн өткен-
нен кейін он төрт жұмыс күнінен 
кешіктірілмей бірдейлендіріледі. 
Құлындар төрт айлық жасынан 
бастап (таңбалау), 7 күндік жастан 
бастап (чиптеу); торайлар 7 күндік 
жастан бастап мал иелері алынған 
төлді бірдейлендіру үшін ауылдық 
округтік ветеринариялық дәрігері-
не өтініш беруге міндетті. 

Ауыл шаруашылығы жануарла-
рын бірдейлендіру, жеке нөмір беру 
арқылы сырғалау, таңбалау, чиптеу 
жұмыстары тегін жүргізіледі.

Бұл мақсаттарға жыл сайын 
бюджет қаражаты есебінен қажет-
ті сырғалар сатып алынады. Өткен 
жылы бірдейлендіруге қажетті 
сырғалар мерзімінен кеш сатып 
алынып, былтырғы алынған төлдер 

толық бірдейлендірілмей (сырға-
ланбай) дерек қор базасына ен-
гізілмей қалған болатын.

Осыған байланысты, ҚР АШМ 
Ветеринариялық бақылау және қа-
дағалау комитеті тарапынан 2020 
жылы алынған төлдердің нақты 
жасы бойынша ауыл шаруашылығы 
жануарларын бірдейлендіру (сыр-
ғалау) жұмыстарын жүргізіп, дерек 
қор базасына енгізуге 2 ай мерзімге 
(наурыз, сәуір айларына) «Жасыл 
дәліз» түрінде рұқсат беріліп отыр. 
Осы берілген мүмкіндікті пайдала-
на отырып, аудан, қала көлеміндегі 
мал шаруашылығымен айналы-
сатын жеке және заңды тұлғалар, 
шаруа қожалықтары, жеке шар-
уашылықтар 2020 жылы алынған 
төлдеріңізді бірдейлендіріп, дерек 
қор базасына енгізуге болатын-
дығын еске саламыз.

ҚР АШМ ВБжҚК-нің
Қызылорда облыстық 

аумақтық инспекциясы

Ауыл шаруашылығы жануарлары 
иелерінің назарына!



БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ИСО 9001-2009 «Сапа менеджменті 
жүйесі» талаптарына сәйкес сертификатталған. 
Авторларға қаламақы тапсырыс  бойынша төле-
неді, қолжазба өңделеді және қайтарылмайды. 
Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

– Сізді көпшілік белгілі таэк
вондошы Арман Шілмановтың 
жеке бапкері ретінде таниды. Ал
дымен әңгімені шәкіртіңіздің биік 
белесінен бастасақ.

– Қазақ даласына таэквондоны 
алғаш алып келген адамның бірі – 
Мұстафа Өзтүрік. Өзге елде дүние
ге келсе де, арда азаматтың жан 
жүрегі Алаш деп соққаны белгілі. 
Өзі жоғары табыстарға қол созған 
спорт түрін елімізде өркендетуге 
үлес қосты. 

Ашығын айта кетейік, таэквон
додан аталған аламанға жолдама 
жеңіп алудың өзі де оңай емес. 
Өйткені, онда жігіттер және қыз
дар санаулы салмақ бойынша бақ 
сынайды. Екеуінде де төрттөрт 
салмақта жүлделер үлестіріледі. 
Арман іріктеу сынында да іркілген 
жоқ. Олимпиадада жеңімпаздар 
қатарынан көрінді. Осылайша қа
зақ спортында өзінің есімін алтын 
әріппен жазды. 

Ол таэвкондоға 15 жасында қа
дам басты. Әрине, бұл спортшыға 
кеш көрінуі мүмкін. Шәкіртімнің 
намысшыл, жігерлі, жауапкершілі
гі жоғары екені көзге байқалып 
тұратын. Әлі есімде, Атырауда 
ережесіз жекпежектен жарыс 
өтетін болды. Арман сол жарысқа 
қатысуға рұқсат сұрады. Алғашқы
да ойланып қалғаным рас. Азкем 
уақыттан кейін шәкіртімнің бетін 
қақпағанды дұрыс көрдім. Содан 
бастап талай бәсекеде топ жарды. 
Олимпиада төрінен көрінді. 

– Одан кейінгі жылдарда қа
зақстандық талай таланттың жұл
дызы жанғанын білеміз. Жалпы, 
елімізде таэквондоны дамыту 
жөнінен қай өңірлер көш бастап 
тұр? Десе де, бұл жөнінен Атырау 
өңірі жиі көзге түсіп жатады...

– Олай деуге болмас. Рас, Аты
рау облысы атынан Лия Нұркина, 
Жансель Дениз секілді жастардың 
көптеген сайыстарда алдыңғы 
орын  нан көрініп жүргені рас. 
Алай  да, қазір еліміздің барлық ай
ма  ғын да оған үлкен мән беріліп 
отыр. 

Соңғы жылдарда Сыр өңірінде 
көптеген спорт ғимараттары бой 
көтерді. Тіпті, ауылауылда бұл 
бағытта ірі кешендер елдің игілігі
не айналды. Оларға біліктілігі жоға
ры мамандар тәлім береді. «Сырт 
көз – сыншы» дейді ғой. Біз Қызы
лорда облысында осындай жағым
ды жаңалықтың жүзеге асқанына 
куә болдық. Бұл өңірдегі спорттың 
дамуына сүбелі үлес қос ты деп 
ойлаймын. Оны қызылордалық 
жастардың сан алуан са йыстарда 
топ жарып жүргеніненақ аңғаруға 
болады. Таэквондодан да толайым 
табыстарға кенелген жастар бар
шылық. Айнұр Есбергенова сынды 
саңлақтың Олимпиада төрінде бақ 
сынап қайтқаны – осы сөзіміздің 
нақты дәлелі. Сондайақ, аталған 
спорт Алматы қаласы, Алматы об
лысы, Шымкент қаласы, Түркістан 
және өзге де облыстарда жоғары 
деңгейде дамып келеді. 

– Қызылордаға оқужаттығу 
жиынын өткізуге келген екенсіз

дер. Бұл шара жергілікті маман
дармен тәжірибе алмасу мақса
тында өтіп жатыр ма?

– Спорттың қай түрі де үлкен 
еңбекті қажет етеді. Оған келген 
әрбір жас уақытпен санаспай тер 
төгеді. Спорт дегеніңіз – үнемі 
қозғалыс. Бұлай болмаса қаншама 
уақыт бойы жасаған еңбегің зая 
кеткенмен бірдей. Өкініштісі, был
тыр шәкірттеріміз қарапайым жат
тығу жасаудың өзінен сырт қалды. 
Себебін білесіз, дүние жүзін дүр
белеңге салған қатерлі індет талай 
жарыстың өтуін шектеп тастады. 
Ендіенді сайыстар өткізуге рұқсат 
беріліп отыр. Сондықтан дайын
дыққа мән беруіміз тиіс. Шәкірт
теріміз қызылордалық жастармен 
бірге шеберлігін жетілдіруге назар 
аударып отыр. Арасында жолдас
тық кездесу өткізуге көңіл бөлдік. 

– Алдағы Токио Олимпиада
сында таэквондодан ел намысын 
қорғайтын қазақстандық жастар 
бар ма?

– Жаңа сөз арасында айтып 
кеткенімдей, спорттың бұл түрі
нен жолдама алу оңайға соқпай
ды. Бірнеше салмақ бойынша 
жеңімпаздар анықталады. Былтыр 
әлемді жайлаған коронавирус ин
фекциясына байланысты барлық 
жарыс өткізілген жоқ. Сондықтан 
біз келесі Олимпиадаға жастарды 
дайындауға мән береміз.  

– Соңғы уақытта шетелден 
шақырылған спортшыларды ел 
құрамасына тарту белең алып ба
рады. Бұған көзқарасыңыз қалай? 
Ол спорттың дамуына қандай пай
дасын тигізеді?

– Рас. Мұндай жағдайдың бар 
екенін жасыра алмаймыз. Оларға 
қыруар қаржы кететінін бәріміз 
білеміз. Мен оған түбегейлі қар
сымын. Қазақстанда таэквондоға 
байланысты кореялық бапкер
лер еңбек етіп келеді. Олардың 
қосқан үлесі де аз емес. Өзіміздің 
бапкерлердің де білімі мен білік
тілігі жоғарылады. Алдағы уақытта 
жергілікті мамандар шәкірттер да
йындау ісін өз қолына алады деген 
ойдамын. 

Ал еліміздің таэквондосында 
сырттан спортшы алып келу деген 
болған емес. Біреулер Жансель Де
низ сынды шәкіртімізді Түркиядан 
келген деп айтып жатады. Бұлай 
пікір айтуға ешбір негіз жоқ. Ол 
– қазақ жерінде дүниеге келген, 
Ақмола өңірінің тумасы. Түркия
да өскенмен, спорттағы шеберлік 
деңгейін өзінің тарихи Отанын
да жетілдірді. Ол – өзіміздің төл 
шәкіртіміз. 

– Бүгінге дейін Арманнан 
бастап талай сайыста топ жарған 
қаншама жасқа тәлім бердіңіз. 
Өзіңіз шәкірт дайындау барысын
да қандай қағидаға арқа сүйейсіз?

– Қай істі де жантәніңмен 
беріле жасасаң, жоғары нәтижеге 
қол жеткізуге болады. Мен ешқа
шан шәкірттерімнің шеберлігін 
шыңдаудан өзгесіне бас қатырған 
емеспін. 

Әңгімелескен 
Әділжан ҮМБЕТ, 

«Сыр бойы»

Таэквондо 
темірдей
тәртіпке баулиды

СӘТІ ТҮСКЕН СҰХБАТ

2008 жылы Қытай астанасы – Бейжің төрінде өткен Жазғы Олим
пиада ойындарында таэквондодан қазақ баласы тұңғыш рет жүлде
герлер қатарынан көрінді. Ол – төрткүл дүниенің түкпіртүкпірінен 
келген саң лақтар арасында жеңіс тұғырына табан тіреген Арман 
Шілманов еді. Бұл қазақстандық мамандардың қаншама жылдан 
бері төккен терінің өтеуі болатын. Арманның жеке бапкері, атырау
лық Мұстахим Қабдырашев Қызылордаға келген сапарында сол бір 
естен кетпес ерекше жеңіс жайында кеңінен әңгімелеп берді. Еліміз
дегі таэквондо спортының дамуы жөнінде ой бөлісті.

ПРОСТАТИТ, АДЕНОМА, НЕСЕП ШЫҒАРУ ҚЫЗМЕТІНІҢ БҰЗЫЛУЫ, 
БЕЛСІЗДІК?! КӨМЕК ЖАНЫҢЫЗДА!

Простатит, қуықасты безінің аденомасы, несеп шығару қызметінің 
бұзылуы, эректильді дисфункциясы орта есеппен әр үшінші ер адамда 
кездеседі. Бұл ауру көбінесе жас ұлғайған кезде, ағзаның қорғаныш 
қасие ті әлсірегенде,  гормондық теңгерім бұзылғанда, несеп шыға
ружыныс жүйесі мүшелерінің  регенерациялануы нашарлағанда бе
лең алады.

Простатит және қуықасты безі аденомасы жекелей де, екеуі бір мез-
гілде де қатар жүре алады. Бұл екі ауру әртүрлі себептерден пайда бола-
ды, бірақ ұқсас асқынуларға әкеліп соғады. Оның себебі мынада.

Простатит 95% жағдайда созылмалы, жұқпалы емес ауру түрінде 
кездеседі. Көбінесе оның пайда болуы зиянды әдеттерге, суық тигізуге, 
кіші жамбас мүшелеріндегі қан айналымының бұзылуына, сирек немесе 
бей-берекет жыныстық қатынасқа түсуге байланысты болады. Қуықас-
ты безі қабынып, ісініп, осы арқылы өтетін несеп жолы арнасын қы-
сып тастайды. Соның салдарынан зәрдің шығуы тежеліп, дәретханаға 
барғысы келу жиілейді. Мұның барлығы ыңғайсыздық пен шап бөлігіндегі 
ауырсынуға ұласады. Уақыт өте келе, жыныстық қызметтің бұзылуы, 
жыныстық әлсіздік пайда болады.

Қуықасты безінің аденомасы гормоналдық бұзылулар нәтижесінде 
пайда болады. Ерлер гормоны – тестостеронның азаюы және ағзада 
эстроген – әйел гормонының артуы қуықасты безінің ісінуіне ұшырата-
ды. Ол, өз кезегінде, простатит сияқты зәр шығарудың ұқсас ауытқу-
ларын өршітіп, несеп жолы арнасын қысады, жыныстық бұзылуды және 
әртүрлі сипаттағы ауырсынуларды тудырады.

Емделмеген жағдайда, бұл аурулар асқынып, отадан басқа ем-шара 
көмектесе алмайтын, қайтымсыз сипат қабылдауы мүмкін. Сондықтан, 
сіз несеп-жыныс жүйесінің жұмысында мұндай ауытқуларға тап болсаңыз, 
тез арада маманнан көмек сұраңыз.

Осы урологиялық ауруларды емдеу үшін біз көптеген дәрілер мен ем-

шара ларға қарағанда, ауру белгілерін алып қана қоймай, несеп-жыныс 
жүйесінің мүшелерін әртүрлі аурулардан жылдар бойы сенімді қорғай 
алатын, дерттің түпкі себебін жоятын, "Уропротектор" препаратын 
пайдалануды ұсынамыз.

Бұл – кешенді препарат. Оның әсері қабынуды және қуықасты безінің 
ісінуін жоюға, несеп-жыныс жүйесінен ауру тудыратын бактерияларды 
шығаруға, зәр айдауды қалыпқа келтіруге бағытталған.

"Уропротектор" препаратын қолданудың бірінші сатысында-ақ ыңғай-
сыздық, шап аймағындағы ауырсыну, үрпі арнасындағы шаншу жоғалады. 
Одан әрі кіші жамбас мүшелерінде қан айналымы жақсарады, қуықасты 
безі мен қуықтың икемділігі қалпына келтіріледі, бұдан кейін олар өз қыз-
меттерін толық орындай бастайды. Сондай-ақ, препарат гормоналды 
тепе-теңдікті қалпына келтіре отырып, еркектердің басты гормоны – 
тестостерон өндірісін ынталандырады. Осының есебінен, қуықас ты безі 
аденомасының дамуын тойтарады және эрекцияны күшейтеді. 

"Уропротектор" – простатит, қуықасты безінің аденомасы, зәр шыға-
рудың бұзылуы, эректильді  дисфункциясын емдеуде жақсы сипаттама-
ларға ие болды. Сонымен қатар, "Уропротектор" компоненттері, ағза-
дағы бос радикалдардың санын тиімді түрде төмендетеді, сол арқылы 
простата обырының пайда болуы мен дамуынан қорғайды.

Турасын айтқанда, бұл – ерлердің көптеген урологиялық проблемала-
рына көмектесетін қуатты құрал!

Препарат барлық қажетті сынақтардан өтіп, отандық және халық-
аралық сертификаттармен мақұлданған. Кез келген жаста салауатты, 
белсенді жыныс тық өмірден бас тартпаңыз!

НАЗАР АУДАРЫҢЫЗ! НАУҚАН ЖҮРУДЕ! 
«УРОПРОТЕКТОР» КУРС ТЫҚ БАҒДАРЛАМАСЫНА 

ТАПСЫРЫС БЕРСЕҢІЗ, -30% ЖЕҢІЛДІК!

Негізгі әсер етуші заттар: препарат құрамына химия лық құрауыштар кірмейді. 
Мөлшері және қолдану тәсілі: қабылдау ұзақтығы 1 айдан бастап.
Қарсы көрсетілімдер: жеке құрауыштардың сәйкес келмеуі.

Мына телефон арқылы кеңес ала аласыз және «Уропротекторға» тапсырыс бере аласыз:  
8 705 92 55 429 немесе uroprotector.kz сайты арқылы.

Жоба арқылы музей қызмет
керлері Сыр еліндегі әулиеән
биелер, ахунишандар, билер 
мен батырлар пайдаланған, ха
лық қасиетті санайтын дүние
лерді зерттеу және насихаттау 
жұмыстарын жүргізуде. Жоба
ның алғашқы жаңалығы – ХІХ 
ғасырда  әйгілі үш жүздің пірі 
болған, Кенесары Қасымұлының 
ұлтазаттық көтерілісінің рухани 
көсемі Марал ишан Құрманұлы
ның үлкен баласы Қалқай ишан
ның мөрінің табылуы. Осыған 
дейін ұрпақтары мөрді Марал 
ишандыкі деп санаған. Музей 
қызметкерлерінің әл Фараби 
атындағы Қазақ Ұлттық уни
верситетінің оқытушысы, түрко
логғалым С.Қосановпен бірлесе 
атқарған жұмысының нәтиже
сінде араб жазуын тәржімала
нып, мөрде «Қалмұхаммед ибн 
Марал ишан, хиджраның 1247 
жылы» деп жазылғаны анықтал
ды.  Қалқай  ишанның қазақ та
рихында аса жоғары беделге ие 
болған діни қайраткерлердің 
бірі екені сөзсіз. 18151870 жыл
дары өмір сүрген Қалқай ишан 
Бұқара мен Бағдат қалаларының 
медреселерінде ілім алып, елге 
келгеннен кейін мешітмедре

се ұстап, жастарды руханиятқа 
сусындатып қана қоймай, елді 
еңбекке баулыған екен. Шығыс
тың қиссадастандарын жатқа 
білген, тіпті жырларды жазып 
жинақтаған. Қалқай ишанның 
Шыңғыс сұлтанның ұлы Шоқан
ның МұхаммедХанафия деп 
атын қойғаны жайлы ел аузында 
аңызәфсана сақталған.

Қазіргі таңда Қалқай ишан
ның кесенесі «Рухани жаңғы
ру» бағдарламасының «Қа
зақстанның киелі жерлерінің 
география сы» жобасы аясында 
өңірлік қасиетті нысандардың 
тізіміне енді.  

 К.АХМЕТОВА, 
Ақмешіт филиалының 

меңгерушісі

ЖӘДІГЕР

Қалқай (Қалмұхаммед) 
ишанның мөрі 
табылды

«Рухани жаңғыру» 
бағдарламасының «Қазақстанның 

киелі жерлерінің географиясы» жобасы 
бойынша облыстық тарихиөлкетану 

музейінің Ақмешіт филиалы «Киелі мұра» жобасын 
жүзеге асыруда.

ҚР Қоршаған ортаны қорғау 
министрінің 2007 ж. 28.06 №204ө 
бұйрығымен бекітілген «Жоспар
лау алдындағы, жоспарлау, жобалау 
алдындағы және жобалау құжат
тамасын әзірлеу кезінде көзделіп 
отырған шаруашылық және өзге де 
қызметтің қоршаған ортаға әсеріне 
бағалау жүргізу бойынша нұсқау
лықтың» 53тармағына сәйкес «Туз
кольМунайГаз Оперейтинг» ЖШС 
(2031) «Батыс Тұзкөл кенішіндегі 

СП13 спутнигіне пеш орнату» жұ
мыс жобасы бойынша қоғамдық 
пікірді тіркеу үшін жазбаша ұсыныс
тар мен ескертулерді қабылдайды.

Жазбаша ұсыныстар мен ескер
тулер Қызылорда қаласы, Қонаев кө
шесі, 4 мекенжайында және meruert.
srazhadinova@tmgoperating.kz элек
тронды поштасы арқылы қабылда
нады.

Анықтама алу телефоны:   
8 (7242) 299540.

ХАБАРЛАМА

Өңірдегі мемлекеттік қызметшілерге 
арналған семинартренингтер жалғасын 
табуда. Бұл жолғы тренинг «Діни экстре
мизмге қарсы ісқимыл шараларын ұйым
дастыру әдістері» тақырыбына арналды. 
Дәріскерлер республикалық «Ақниет» 
ақ параттықнасихаттау және оңалту орта
лығы» қоғамдық қорынан арнайы келді. 

«Ақниет» қоғамдық қорының 
бөлім бас шысы Замир Төлешов діни 
экстремистер дің сипаттары әртүрлі екен
дігін, қоғамнан тыс қалып, теріс ағымның 
жетегіне ерген тұлғалар бірнеше кезең
нен өтетінін жеткізді. Деструктивті діни 
ағым мүшелерін тео логиялық тәлімді 
тәсілмен әлеуметтік ортаға қайта бейім
деудің жолдары туралы айтып, тәжірибе
лермен бөлісті. Ал, аталған қоғамдық қор
дың психология қызметінің меңгерушісі 
Шынар Наурызбаева теріс ағым ның же
тегіне ерген азаматтармен жұмыс жасау 
барысында мамандарға арнал ған кеңесін 
ұсынды.

Семинартренингтің екінші кезеңінде 
қатысушылар сұрақжауап алмасып, еркін 
форматта ойларын ортаға салды.

Әділ ЖҰМАДІЛЛАЕВ

Мемлекеттік қызметшілерге 
арналған семинар

Сыйлықтың түп негізі 
голливудтық «Даңк аллея
сы» жобасында жатыр. 
1957 жылы музыка индус
триясының көшбасшылары 
артистерді тек танымал
дығына ғана емес, шығар
машылық жетістіктеріне қа
рай марапаттау үшін ойлап 
тапқан. Идеяны іске асыру 
үшін рекорд компаниялар 
арнайы  Дыбыс жазу өнері 
және ғылымы ұлттық акаде
миясын құрды. Сыйлықтың 
атына қатысты талқыла
уларда оны фонографты 
ойлап тапқан Томас Эди
сонның құрметіне «Эдди» 
деп атау ұсынылды. Бірақ 
мұны Эдди Фишермен ша
тастырып алу мүмкін еді. 
Ақырында «Грэмми» деген 
атау Эмиль Берлинердің 
граммофонды ойлап табуы
на орайлас тырылды. БАҚ
тағы қызу талқыдан кейін 
осы атау таңдалды. Лауре
аттарға ал тын жалатылған 
граммо фон пішіндес стату
этка сый лау туралы шешім 
қабыл данды.  

«Грэммидің» алғашқы 
номинанттары 1959 жыл
дың 16 наурызында жария
ланды. Сол жылы 4 мамыр
да салтанатты рәсім өтті. 
Басты номинацияларды 
Генри Манчини, Доменико 
Модуньо алды. 1971 жыл
дан бастап жеңімпаздар
ды марапаттау салтанатын 
АВС телекомпаниясының 
тікелей эфирінде көрсете 
бастады. 2010 жылдан бері 
әлемнің 170 еліне тараты
лады. Музыка жүлдесінің 
ережесі бірнеше рет өз
геріп, толықтырылған. Бү
гінде 30 жанр бойынша 84 
категория бекітілген.

«Грэмми» – кез келген 
музыканттың қолы жете 
бермейтін арман. Оның 
иесі болу – музыка әлемін
дегі ең жоғары деңгейге 
жеткеннің белгісі. Әлемге 
әйгілі Фрэнк Синатра, 
 Стиви Уандер, Майкл Джек
сон, Эрик Клэптон,  Бейонсе, 
Леди Гага, Стинг, Элвис 
Пресли, Джон Леннон, Тина 
Тернер, Джордж Бенсон, Би 
Би Кинг, Боб Дилан, Уитни 
Хьюстон, Мадонна, Рианна 
сияқты музыканттарға, The 
Beatles, The Rolling Stones 
сияқты топтарға бұйырған. 
Сыйлықтың өз рекордтары 
да бар. Мәселен, дирижер 
Георг Шолти 31 рет, «U2» 
тобы 22 рет, Майкл Джек
сон 13 рет алған. Билл 
Клинтон, Михаил Горбачев, 
Софи Лоренге балаларға 
арналған альбомды дыбыс
тағаны үшін беріліпті.

Жеңімпаздарға бе ріле
тін қаржылай сыйлықтың 
көлемі  туралы да біраз 
іздендік. Алтын статуэт
ка! Бітті! Бірақ салтанатты 
рәсімде жеңімпаз атанған 
соң артистің қаламақысы 
космостық жылдамдықпен 
ұшады. Forbes есептеулері
не қарағанда, номинанттар 
концерт билетін сатудың 
өзінен бұрынғыға қараған
да 55 процент көп пайда 
табады.  Қарапайым мате
матикаға сүйенсек, Бруно 
Марстің бірінші «Грэммиі
не» дейінгі табысы  130 
мың АҚШ доллары болса, 
жеңісінен кейін 202 мыңға 
өскен. Ал Тейлор Свифттің 
пайдасы 380 процентке, 
яғни 125 мың доллардан 
600 мыңға шарықтаған.   

Енді Иманбек Зей
кенов туралы айтсақ, ол 

– 2000 жылы туған, Пав
лодар облысының тұрғы
ны. Saint Jhnның «Roses» 
әніне ре мик с жасап, та
нылды. Алғашқы гитарасын  
8 жасында әке сі сыйлап
ты. Жо ғары электроника 
және ком му  никациялар 
кол леджінде оқып, Ақсу те
міржол стансасында жұ мыс 
істеген. Ремикспен 17 жа
сынан бастап шұғылдана
ды.  Музыкалық білімі жоқ, 
бірақ әуенді жанжүре
гімен сезінеді. «Қазақстан
ның 100 жаңа есі мі» мем
лекеттік жобасының же
ңім па зы атанып, 24 062 
дауыспен «Мәдениет» ата
лымында бірінші орын ға 
ие болған. 

Ремикс – му зы калық 
шы ғарманың қазір гі за
манғы тех ни ка лармен 
қай    та өңделген нұсқасы. 
Иман   бекке жүлде әкелген 
«Roses» деген хитті  Сэйнт 
Джон (SAINt JHN) 2016 
жылы жазған. YouTubeтағы 
отан дасымыз жасаған ре
микстің қаралымы 146 млн 
болып, түпнұсқаның 50 
млндық көрсеткішінен үш 
есе артық көрілім жинаған. 

Бұл күндері «Грэмми» 
иегерін Мемлекет басшы
сынан бастап барша қа
зақстандықтар құттықтау
да. Жеңімпаздарды таңдау 
биыл онлайн түрде өтті. 
«Музыкант мансабындағы 
ең биік жүлде – «Грэммиді» 
жеңіп алдық, біздің қолы
мыздан келді» деп жазды 
И.Зейкенов жеке парақ
шасында. Қазақтың бір ба
ласының әлемдік додадан 
үздік шығуы сөз жоқ, қуа
ныш. Ұзағынан болғай!

М.МЕРЕЙ

«Грэмми» сыйлығы туралы 
не білеміз?

1-бет


